
                                                                
                                                                 Bilangan 43, 2019                                        ISSN: 2232-1853 

1 | Jabatan Penyelidikan dan Inovasi Profesionalisme Keguruan 
 

BULETIN PENYELIDIKAN  

IPGKIK 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



                                                                
                                                                 Bilangan 43, 2019                                        ISSN: 2232-1853 

2 | Jabatan Penyelidikan dan Inovasi Profesionalisme Keguruan 
 

BULETIN PENYELIDIKAN  

IPGKIK 

BULETIN PENYELIDIKAN adalah satu penerbitan Jabatan Penyelidikan dan Inovasi 

Profesionalisme Keguruan, Institut Pendidikan Guru Kampus Ilmu Khas (IPGKIK) sejak Oktober 

Buletin Penyelidikan ini diterbitkan dua kali setiap tahun. Penerbitan Buletin Penyelidikan adalah 

satu usaha bagi menggalakkan penulisan ilmiah dalam kalangan pensyarah di IPGKIK di samping 

menjadi platform untuk mencetus dan menyebar luas idea-idea bernas serta berkongsi pengalaman 

dalam kalangan para pendidik untuk kepentingan institusi pendidikan dan seterusnya meningkatkan 

profesionalisme keguruan. 

 

Buletin Penyelidikan kini merupakan satu penerbitan berdaftar dan telah memperoleh nombor 

International Standard Serial Number, ISSN: 2232-1853 pada tahun 2012. Penerbitan pertama 

dikeluarkan pada Oktober 2003. Penerbitan Nov 2019 ini adalah penerbitan yang ke-43.  

 

Buletin Penyelidikan menerbitkan artikel dwibahasa dalam bahasa Melayu dan bahasa Inggeris. 

Pelbagai jenis artikel atau penulisan dimuatkan dalam buletin penyelidikan ini. Antaranya 

termasuklah artikel yang berbentuk penulisan ilmiah, artikel yang berasaskan pengalaman atau yang 

berasaskan penyelidikan, ulasan buku, dan ulasan sumber berbentuk elektronik seperti tayangan 

video atau tayangan gambar. Semua artikel hendaklah 

berkaitan dengan pengajaran dan pembelajaran, 

pengurusan pendidikan dan isu-isu pendidikan semasa. 

Sumbangan artikel adalah terbuka kepada warga 

IPGKIK. 

 

Mana-mana bahagian daripada kandungan buletin ini 

sama ada artikel, atau ilustrasi tidak dibenarkan 

mengeluar ulang dalam apa jua bentuk dan cara 

sebelum mendapatkan izin bertulis daripada Pengarah, 

Institut Pendidikan Guru Kampus Ilmu Khas, Kuala 

Lumpur. 

 

Bagi mendapatkan maklumat lanjut tentang sumbangan 

artikel untuk penerbitan dalam Buletin Penyelidikan, 

sila hubungi pihak editor di alamat yang berikut: 

 

Jabatan Penyelidikan dan Inovasi Profesionalisme 

Keguruan, 

Institut Pendidikan Guru Kampus Ilmu Khas,  

Wilayah Persekutuan Kuala Lumpur. 

Telefon: 03-91318160 sambungan 50 

  

PENASIHAT 

Syed Ismail Syed Mustapa, PhD 

 

EDITOR 

Ahmad Subki Miskon 

 

PENILAI 

Syed Ismail Syed Mustapa, PhD 

Lee Leh Hong, PhD 

Ramesh Rao, PhD 

Edaham Ismail 

Lye Guet Poh 

Mohd Jim Hamzah 

 

PEREKA KULIT 

Mohd Aminuddin Ab. Rahaman 

Alfon Mardi 

 

©2019 Institut Pendidikan Guru Kampus 

Ilmu Khas, Kuala Lumpur.  

Hak Cipta Terpelihara. 

 

 



                                                                
                                                                 Bilangan 43, 2019                                        ISSN: 2232-1853 

3 | Jabatan Penyelidikan dan Inovasi Profesionalisme Keguruan 
 

BULETIN PENYELIDIKAN  

IPGKIK 

KANDUNGAN 

MEMBANTU INDIVIDU MASALAH PENGLIHATAN MENGGUNAKAN 

TEKNIK PANDU CELIK “SIGHTED GUIDE TECHNIQUE” 

Amran Ab Sani 

4 

STATISTIK NON PARAMETRIK – UJIAN STATISTIK ALTERNATIF  
Aris Fazil Haji Ujang, (PhD) 

7 

SELFLESS ASSESSMENT 

Ramesh Rao (PhD)  
10 

MEMBUDAYAKAN TABIAT MEMBACA DALAM                                 

KALANGAN KANAK-KANAK KETIDAKUPAYAAN PENDENGARAN  
Anita Sapura Shaari 

13 

MANFAATKAN GOOGLE CLASSROOM ! 
Hazimah Hj. Samin         

16 

LET’S GET TO KNOW THE PIANO AND THE ELECTRONIC KEYBOARD 

Laura Annie Lalita Rajamoney  
19 

KONSEP TAMADUN DARI PERSPEKTIF ISLAM 

Mustapa Kamal Ahmad Kassim,(PhD) 
22 

MERUNGKAI KURIKULUM DALAM IBSE Model La main á la páte: 

KEFAHAMAN MELALUI REKABENTUK (KmR) 
Nor Ruzaini Jailani 

25 

MATLAMAT PENDIDIKAN ISLAM 

Zahiah Haris @ Harith, (PhD)    
28 

KEMAHIRAN BERNYANYI 

Nadiah Hayati Omar 
30 

DIDIK HIBUR DI DALAM PDP SAINS TAHAP SATU 
Zuraidah Yazid 

33 

PENDIDIKAN SIVIK KEWARGANEGARAAN: SATU PENGENALAN 
Pushpavalli A. Rengasamey, Phd 

36 

PERJANJIAN PANGKOR YANG MERUGIKAN INGGERIS 
Meor Aris Meor Hamzah 

39 

ANTARA DUA TALI – GITAR DAN SITAR 

Ariputhiran Narayanan 
41 

KONSEP BIAS DALAM PENULISAN SEJARAH MALAYSIA:  

SATU ANALISA        
Rosly  Mohd Sani 

44 

DATA PERIBADI - KETAHUI HAK ANDA.  

Nurulhuda Abd Kader 

47 

KANSER SERVIK: KESAN SEBELUM TERLAMBAT 

Aiza Abdol Razak  

 

50 

 

 

 

 



                                                                
                                                                 Bilangan 43, 2019                                        ISSN: 2232-1853 

4 | Jabatan Penyelidikan dan Inovasi Profesionalisme Keguruan 
 

BULETIN PENYELIDIKAN  

IPGKIK 

MEMBANTU INDIVIDU MASALAH PENGLIHATAN MENGGUNAKAN 

TEKNIK PEMANDU CELIK “SIGHTED GUIDE TECHNIQUE” 

 

Arman Ab Sani 

Jabatan Pendidikan Khas 

 

Kemahiran pemandu celik amat penting dalam membantu individu masalah penglihatan 

bergerak. Namun begitu, pemandu celik   perlu menguasai kemahiran dan teknik yang betul 

sebelum membantu mereka. Kesukaran berlaku apabila individu masalah penglihatan belum 

dapat menyesuaikan diri dengan persekitaran (Nilima, Hung dan Yeong, 2019). Justeru, 

pemandu celik amat diperlukan untuk membantu mereka   bergerak dengan betul, yakin dan 

selamat. Berikut adalah asas mudah yang boleh digunakan untuk membantu individu 

masalah   penglihatan   iaitu Teknik Pemandu Celik (Sighted Guide Technique).  

1. Teknik Permulaan Berjalan  

 

 Untuk mula bergerak, pemandu celik hendaklah memberitahu yang kita akan 

membantu klien.  

 Pemandu celik perlu menyentuh belakang tapak tangan mereka sebagai isyarat 

untuk mereka memegang lengan kita seperti gambar di atas.  

2. Teknik Pegangan 

 

 Klien akan memegang lengan kanan atau kiri kita sebagai pemandu celik ke atas 

sikit daripada siku dan ibu jarinya di luar sementara empat jarinya pula berada di 

sebelah dalam lengan kita.   

 Sebagai pemandu celik, lengan kita hendaklah berada dalam keadaan selesa. Klien 

perlu membengkokkan lengan ke badannya lebih kurang 90 darjah serta agak rapat.   

 Klien haruslah berada kira-kira satu langkah di belakang kita sebagai pemandu celik 

3. Teknik menaiki dan menuruni tangga  

                                                

 Pemandu celik akan memberitahu klien apabila tiba atau menghampiri tangga sama 

ada naik atau turun.  

 Berhenti dan mengesan anak tepi anak tangga pertama dengan hujung kaki/ kasut.  

 Minta klien menggunakan tangan sebelah lagi untuk menyusur railing tangga atau 

dinding. 

 Berhenti seketika apabila sampai anak tangga terakhir. 

4.        Teknik melalui pintu 

 

 Pemandu celik dan klien bergerak ke arah pintu dan berhenti.  

 Pemandu celik memberitahu klien yang mereka akan masuk melalui pintu. Pemandu 

celik akan berdiri berhadapan dengan tombol mana kala klien akan berdiri di sebelah 

tombol pintu. 

 Letakkan tangan klien pada tombol pintu. Pemandu celik masuk dahulu dan diikuti 

oleh klien.  

 Klien akan menutup pintu.   

5.           Teknik melalui ruang sempit  

 

 

 Pemandu celik menggerakkan tangan ke belakang sebagai isyarat melalui ruangan 

sempit  

 Klien bergerak ke belakang pemandu celik dengan keadaan lengan diluruskan dan 

berada kira-kira satu langkah di belakang pemandu celik. 

  Sebagai pemandu celik, bukan sahaja perlu mahir mengenai kemahiran dan teknik namun 

mereka juga perlu bersedia membantu dengan seikhlasnya. Pemandu celik juga perlu 

sentiasa berkomunikasi dan memaklumkan persekitaran yang terdapat sepanjang laluan 

mereka. Ini secara langsung individu masalah penglihatan mudah menerima bantuan dan 

sedia untuk berjalan bersama dengan rasa gembira. Kemahiran sosial amat penting 

membantu mereka mengenali seseorang dan bersedia menerima mereka. (Sacks dan Wolffe, 

2006) 

 

Rujukan:  

Bahagian Pendidikan Khas. KPM Malaysia. (2013). Buku Panduan Pengajaran dan

 Pembelajaran Kemahiran Orientasi dan Mobiliti. Mashi Publication Sdn Bhd. 

Nilima Sahoo, Hung Wei Lin &  Yeong Hwa Chang.  (2019). Design and Implementation 

of A Walking Stick Aid for Visually Challenged People. Journal PubMed Central, 

19 (1): 130. 

 

Sacks, S. Z. & Wolffe, K. E. (2006). Teaching social skills to students with visual impaiment  

 from theory to practice. New York:  AFB Press, American Foundation for the 

 Blind. 

 

 

 

https://www.ncbi.nlm.nih.gov/pubmed/?term=Sahoo%20N%5BAuthor%5D&cauthor=true&cauthor_uid=30609745
https://www.ncbi.nlm.nih.gov/pubmed/?term=Lin%20HW%5BAuthor%5D&cauthor=true&cauthor_uid=30609745
https://www.ncbi.nlm.nih.gov/pubmed/?term=Chang%20YH%5BAuthor%5D&cauthor=true&cauthor_uid=30609745

STATISTIK NON PARAMETRIK – UJIAN STATISTIK ALTERNATIF  

 

Aris Fazil Haji Ujang, (PhD) 

Jabatan Akreditasi dan Kualiti 

 

Secara umumnya kebanyakan pengkaji yang menggunakan statistik telah biasa dengan 

statistik parametrik seperti ujian –t dan ANOVA sehala berbanding analisis statistik non 

parametrik seperti ujian Mann-Whitney dan ujian Kruskal-Wallis.  Memahami perbezaan 

antara ujian parametrik dan non parametrik dapat membantu pengkaji memilih prosedur 

statistikal yang sesuai dengan kajian yang dijalankan.  Parametrik berasal daripada 

perkataan “parameter” atau ciri-ciri populasi. Ujian statistik parametrik adalah ujian statistik 

yang melibatkan data populasi bertaburan normal (Rajah 1) yang dapat membuat andaian 

mengenai populasi.   Sebaliknya, operasi ujian non parametrik melibatkan data populasi 

tidak mempunyai taburan normal dan dikenali juga sebagai distribution-free statistics. 

Perbezaan ini juga berkait dengan andaian (assumptions) yang ditetapkan bagi setiap ujian 

statistik parametrik yang perlu dipenuhi. Terdapat beberapa situasi yang memerlukan 

pengkaji menggunakan ujian statistik non parametrik untuk menganalisis data kajian iaitu: 

 satu atau lebih andaian ujian parametrik tidak dipenuhi (contoh: syarat taburan 

normal) 

 saiz sampel kajian yang terlalu kecil (kurang daripada 30 orang) 

 data kajian menggunakan skala pengukuran nominal dan ordinal 

 data mempunyai outliers yang tidak boleh digugurkan. 

 pengkaji hendak menguji median berbanding min (data terlalu pencong) 

Ujian non parametrik mempunyai syarat yang lebih longgar 

dan lebih robust berbanding dengan ujian parametrik tetapi 

masih boleh memberikan kesimpulan daripada dapatan kajian 

tanpa perlu memenuhi andaian seperti taburan normal.   

Apabila data diuji mempunyai taburan normal, ujian statistik 

parametrik menggunakan statistik inferensi melalui analisis 

bivariat dan analisis multivariat bagi menganalisis 

perbandingan atau hubungan seperti ujian –t atau ujian 

pearson’s boleh dijalankan. Namun, sekiranya data kajian tidak bertaburan normal (Rajah 

2), analisis  statistik non parametrik seperti ujian  Mann-whitney dan ujian Wilcoxon perlu 

digunakan. Sebagai contoh, ujian- t (ujian parametrik) lebih kuasa statistik sekiranya 

andaian data bertaburan normal dipenuhi. Jika andaian tersebut tidak dipenuhi, hasil kajian 

Rajah 1: Graf data bertaburan  

               normal 

http://en.wikipedia.org/wiki/Mann%E2%80%93Whitney_U
http://en.wikipedia.org/wiki/Mann%E2%80%93Whitney_U

tidak akan memberikan dapatan dan kesimpulan yang sebenarnya kerana ujian parametrik 

(ujian-t) tidak robust dan tertakluk dengan syarat taburan normal.  Dalam situasi ini, 

pengkaji perlu menggunakan ujian Mann-Whitney yang lebih robust kerana tidak 

dipengaruhi oleh outliers atau taburan data yang pencong. Walaupun data tidak bertaburan 

normal, dapatan kajian masih boleh dilaporkan dan diterima   kerana ujian non parametrik 

tidak tertakluk kepada syarat normality dan homogenity.  Mengapa ujian Mann-Whitney 

tidak dipengaruhi oleh outliers atau taburan data yang pencong berbanding ujian-t? 

Pada kebiasaannya, 

statistik non parametrik 

digunakan apabila 

sampel kajian kurang 

daripada 30 orang. 

Walau bagaimanapun, 

jika sampel kajian 

melebihi 30 orang tetapi syarat bertaburan normal tidak dipenuhi, ujian non parametrik perlu 

juga digunakan.  Selain itu, pengukuran taburan normal ini hanya melibatkan data yang 

diukur dengan skala interval dan ratio sahaja kerana skala tersebut bersifat continuous.  

Skala nominal dan ordinal bersifat kategorikal tidak akan bertaburan normal seperti data 

interval atau ratio. Sekiranya data interval atau ratio tidak bertaburan normal, pengkaji 

perlu menggunakan statistik non parametrik.  Jika analisis ujian parametrik tidak sesuai 

digunakan kerana data kajian tidak memenuhi andaian statistik parametrik atau disebabkan 

situasi-situasi yang memerlukan pengkaji  menggunakan ujian statistik non parametrik, 

pengkaji boleh memilih statistik non parametrik yang sesuai kerana fungsinya adalah sama. 

Jadual 1 menunjukkan pasangan statistik parametrik dan non parametrik sebagai alternatif 

kepada pengkaji.  

Jadual 1: Pasangan statistik parametrik dan non parametrik 

 Parametrik Non parametrik 

Skala Pengukuran Interval atau Ratio Nominal   Ordinal   

Satu sampel Ujian-z atau Ujian-t Ujian Khi Kuasa Dua Ujian Khi Kuasa Dua 

Dua sampel Ujian-t tidak bersandar  Ujian Khi Kuasa Dua Ujian Mann-Whitney U 
 Ujian-t berpasangan Ujian Mc-Nemar Ujian Wilcoxon signed rank 

Lebih dua sampel ANOVA sehala Ujian Khi Kuasa Dua Ujian Kruskal-Wallis 
 ANOVA pengukuran berulang Cochran’s Q Friedman’s ANOVA 

Korelasi Ujian Pearson’s  Ujian Cramer’s V Ujian Spearman’s rho 

  

 

Rajah 2: Taburan data tidak normal (a) pencong negatif (b) pencong    

               positif, (c) kurtosis positif dan negatif 

(a) (c) (b) 

Merujuk Jadual 1, sekiranya seorang pengkaji ingin membuat perbandingan antara dua 

kumpulan yang berbeza, di dapati data tidak bertaburan normal sedangkan sampel kajiannya 

melebihi 30 orang. Apakah ujian statistik yang sesuai digunakan?  

Setiap ujian statistik mempunyai kelebihan dan kekurangannya. Kelebihan statistik non 

parametrik jika dibandingkan dengan statistik parametrik adalah (i) statistik non parametrik 

lebih kuasa apabila andaian bagi ujian paramaterik tidak dipenuhi, (ii) kurang andaian yang 

perlu dipenuhi, (iii) boleh menerima saiz sampel yang kecil dan (iv) boleh digunakan bagi 

semua jenis data termasuk nominal, interval atau data yang mempunyai outliers atau yang 

telah diukur secara tidak tepat. Di sebalik kelebihan tersebut, kekurangan ujian non 

parametrik ialah kurangnya kuasa statistik berbanding ujian parametrik jika andaian bagi 

ujian parametrik tidak dilanggar. Selain itu, jadual nilai kritikal untuk kebanyakan analisis 

statistik tidak termasuk dalam kebanyakan pakej perisian komputer jika dibandingkan 

dengan jadual untuk ujian parametrik (seperti jadual z atau jadual t) dan hasil kajian tidak 

boleh digeneralisasi kepada populasi.     

Kesalahan menggunakan statistik parametrik walaupun setelah mengetahui data tidak 

bertaburan normal adalah lebih serius kerana hasil dapatan boleh tersasar berbanding 

menggunakan statistik non parametrik walaupun kuasa statistiknya lebih rendah dan 

keupayaan membuat generalisasi menjadi rendah. Realiti dalam dunia penyelidikan, bukan 

semua data yang diperoleh bertaburan normal dan bukan semua data yang dikumpul hanya 

akan melibatkan data dengan skala pengukuran interval dan ratio. Oleh itu, sama ada data 

bertaburan normal atau tidak, dan apa juga skala pengukuran bagi data yang dikumpulkan, 

pengkaji sememangnya mempunyai pilihan ujian statistik yang boleh  digunakan. Pengkaji 

perlu jujur dalam menjalankan sesuatu kajian dan hanya perlu menyatakan rasional 

sekiranya statistik non parametrik digunakan dalam kajian yang dijalankan. Pengkaji perlu 

bertanggungjawab untuk memberikan suatu rumusan hasil kajian yang tepat. 

Rujukan 

George, G., & Mallery, P. (2003). SPSS for windows step by step: A simple guide and 

reference. Boston, MA: Allyn & Bacon. 

Pallant, J. (2011). SPSS survival manual: A step-by-step guide to data analysis using SPSS 

for Windows (4th ed.). Australia: Allen & Unwin. 

SELFLESS ASSESSMENT 
 

Ramesh Rao (PhD)  

Jabatan Penyelidikan dan Inovasi Profesionalisme Keguruan 

 

The cornerstone of modern pedagogy is promoting greater learner autonomy.  The days of 

standardized tests and examinations are numbered.  Much of it is because they lack focus 

on learners’ responsibility of learning (McNamara, 2001). Multifaceted assessment of 

student learning is gaining momentum. Teachers are encouraged to collaborate with their 

students when assessing students’ work (Pantiwati, Yuni, Husamah, & Husamah, 2017). 

Among the assessment forms, self assessment (SA) and peer assessment (PA) have caught 

the attention of many educators. Fitzpatrick (2006) defines SA as an assessment in which 

the student reflects on his/her strengths and weaknesses to identify his/her learning needs. 

The student does not only stop there, but takes steps to improve his achievement. PA is a 

form of assessment where students grade and provide feedback on the work of their peers 

(Topping, 2009). 

 

The merits of SA and PA are listed in Table 1. SA and PA are based on a set of predefined 

indicators (Westby, Klemm, & Li, 2016).  PA provides the opportunity for participants to 

critically appraise their peers’ performance and provide the chance to give constructive 

feedback. In the context of teacher training, PA encourages pre-service teachers to develop 

their professional practice by introducing an assessor’s or auditor’s perspective  (Pronovost 

& Hudson, 2012).  

 

Though PA and SA warrant many benefits, executing them in an actual classroom is no easy 

feat. The teacher would have to allocate some time to brief students on the assessment 

process. The teacher would need to explain the rubrics, which would be used in assessing 

student’s work.  

 

Comprehending the rubric requires some degree of competenency. This could be a double 

edge sword for the students. On one hand they might feel honoured and empowered to be 

given the opportunity to assess each other’s work. There could also be some students who 

feel they are ill-equiped to undertake the assessment; hence they will be reluctant to judge 

their peers’ work. 

Worst still, PA and SA could be perceived as the teacher shirking from his/her 

responsibility. Contrary to this misconception, the teacher’s role in these aspects of 

assessment is undeniably and relatively more important (Van den Berg, Admiraal, & Pilot, 

2006). 

 

Such a problem can be avoided if the teacher introduces the concept and elements of SA 

and PA, in the beginning of class when explaining the unit of study or assignment given.  

This provides ample time for students to discuss and ponder on what needs to be done. More 

importantly it acts as a guide on how to judge their own work and that of others’.  

 

The effectiveness of SA and PA will be 

enhanced if the assessment criteria are 

developed through discussion between the 

teacher and the students. If students 

comprehend the assessment criteria well, 

then the role of teacher will change to one of 

a facilitator.  

 

When the direct role of the teacher 

diminishes, it could be interpreted as the 

learning process is more student centred. SA 

and PA contribute to deeper learning, 

contrary to surface learning or rote learning 

(Gurbanov, 2016). I believe this is what 21st 

century learning should be all about! 

 Table 1: Merits of Self Assessment 

and Peer Assessment 

 

  Learners’ independence and 

autonomy are more emphasized  

 

  Increases and enhances students’ 

participation in learning 

 

  Outlet for students to reflect on 

their own learning processes and 

performance 

 

  Students reflect on their own 

learning and progress 

 

  Promotes a flexible and dynamic 

learning 

 

  Promotes ownership of 

assessment processes 

 

  Provides an avenue for student to 

self reflect and improve 

 

 Source: Nejad & Mahfoodh (2019)  

MEMBUDAYAKAN TABIAT MEMBACA DALAM                                 

KALANGAN KANAK-KANAK KETIDAKUPAYAAN PENDENGARAN  

Anita Sapura Shaari                                                                                                                 

Jabatan Pendidikan Khas 

Tabiat membaca membuka ruang kepada kanak-kanak untuk mempelajari ilmu baharu. 

Dalam situasi ini, kanak-kanak ketidakupayaan pendengaran juga tidak terkecuali 

menjadikan membaca sebagai sumber untuk mereka memperoleh pengetahuan baharu. 

Kurang upaya pendengaran bermaksud tidak dapat mendengar kedua-dua belah telinga 

tanpa menggunakan alat pendengaran atau tidak dapat mendengar langsung walaupun 

dengan menggunakan alat bantu pendengaran (Jabatan Pembangunan Orang Kurang Upaya, 

Jabatan Kebajikan Masyarakat, 2011). Maklumat yang diperoleh melalui pembacaan dapat 

digunakan sebagai panduan dalam pelbagai aspek kehidupan mereka (Tamam, Zamri, Nik 

Mohd Rahimi & Jamaludin, 2010). Namun begitu, ada antara mereka mempunyai masalah 

dalam membaca kerana kurangnya daya tumpuan. Hal ini menyebabkan mereka kurang 

berminat dengan bahan bacaan memandangkan tumpuan belajar mereka amat singkat. 

Terdapat beberapa faktor yang dapat membantu kanak-kanak ketidakupayaan pendengaran 

membaca. Pada tahap permulaan, penggunaan bahan bantu mengajar (BBM) seperti kad 

imbas. boleh digunakan oleh para guru pendidikan khas. Menurut Mohamed Noh et. al., 

2013) menyatakan keputusan guru untuk menggunakan BBM yang digunakan di sekolah ke 

dalam interaksi guru boleh memberi kepuasan pelajar dan seterusnya dapat membantu 

memastikan kejayaan pelaksanaan sesuatu program belajar. Kad imbas boleh diletakkan 

gambar. Penggunaan gambar pada kad imbas bertujuan untuk menarik minat mereka. Objek 

yang terdapat dalam gambar tersebut perlu disebut berulang kali oleh guru bersama-sama 

dengan kanak-kanak tersebut. Dengan menggunakan gambar yang sama yang terdapat pada 

kad imbas, letakkan perkataan di bawah gambar tersebut. Kanak-kanak tersebut perlu diajar 

untuk membaca perkataan tersebut secara berulang-ulang dan kemudian tutup gambar pada 

kad imbas tersebut dan melatih mereka untuk menyebut perkataan itu tanpa bantuan gambar. 

Kaedah ansur maju ini sedikit sebanyak mampu memberi kesan positif kepada kanak-kanak 

tersebut untuk meningkatkan kemahiran membaca mereka. Ahmad & Jinggan (2015) 

menyatakan bahawa guru-guru yang cekap dari aspek kemahiran mengajar akan mengajar 

secara teratur atau bersistematik, penyusunan kaedah dari peringkat permulaan dengan 

penerangan mengenai konsep, menggunakan kemahiran dan ilmu pengetahuan. 

Selain itu, penggunaan aplikasi membaca. Kemahiran mempelbagaikan strategi pengajaran, 

kemahiran penilaian pembelajaran dan kemahiran penggunaaan teknologi maklumat (ICT) 

tertumpu kepada bahagian kemahiran (Ahmad & Jinggan (2015). Penggunaan aplikasi 

ringkas yang mengandungi bahan bantu mengajar membaca juga boleh dimuat turun 

daripada internet. Aplikasi ini dapat digunakan untuk mengajar kanak-kanak 

ketidakupayaan pendengaran membaca. Bahan bantu belajar tersebut boleh berbentuk audio 

untuk kanak-kanak yang mempunyai sisa pendengaran dengan tahap kehilangan rendah 

(41dB hingga 70dB) dan memakai alat bantu dengar. Bagi kanak-kanak yang tiada sisa 

pendengaran, tidak memakai alat bantu dengar tahap kehilangan pendengaran teruk (71dB 

hingga 90dB) serta tahap kehilangan pendengaran sangat teruk (90dB ke atas), bahan bantu 

belajar yang sesuai untuk mereka adalah yang berbentuk visual yang menarik. Hal ini sedikit 

sebanyak dapat menarik minat mereka untuk mendengar dan membaca tulisan yang tertera 

pada skrin komputer atau televisyen. 

Seterusnya, penggunaan nyanyian dalam proses pengajaran membaca. Muhammad Hanif 

Ab Latiff dan Samsiah Hassan (2013) menyatakan bahawa nyanyian lagu dapat membantu 

murid dalam meningkatkan kefahaman kepada sesuatu konsep. Contohnya, persembahan 

nyanyian yang menggunakan bahasa isyarat boleh diselitkan dalam pengajaran bacaan 

murid ketidakupayaan pendengaran. Selain itu, murid disediakan dengan kad lirik lagu dan 

diajarkan guru cara menyanyi secara kumpulan dan individu (Nur Hazirah Razali, 2015).  

Penggunaan lagu membantu murid mudah menghafal, meningkatkan kefahaman dan 

melibatkan diri sepenuhnya dalam pembelajaran (Hanif Ab Latiff & Samsiah Hassan 

(2013). Untuk mengenal huruf dan pembacaan menggunakan fonik amat digalakkan bagi 

menimbulkan minat untuk membaca dalam kalangan kanak-kanak ketidakupayaan 

pendengaran. Kajian oleh Noltemeyer, Joseph dan Kunesh (2013) turut membuktikan kesan 

pengajaran Kaedah Fonik menggunakan kad perkataan, kad gambar dan pengulangan 

sebutan lebih berkesan serta meningkatkan kemahiran membaca perkataan dalam kalangan 

kanak-kanak prasekolah yang dikajinya. Contoh, memperkenalkan semua bunyi konsonan. 

Kemudian, memperkenalkan bunyi vokal / a /, / e /, / i /, / o / dan / u /. Seterusnya, 

menggabungkan bunyi konsonan dan bunyi vokal seperti / ka /, / ke /, / ki /, / ko / dan / ku 

/. Setelah itu, membentuk perkataan daripada bunyi / ka dan / ki / yang membentuk bunyi / 

kaki /. Kaedah fonik ini boleh diguna pakai dalam jangka masa panjang (Yahaya Othman 

et.al, 2012). Apabila mereka sudah mula menguasainya, barulah kanak-kanak 

ketidakupayaan pendengaran.  ini diperkenalkan dengan bahan bacaan yang ringan seperti 

buku cerita dan komik. Bahan bacaan tersebut sebaik-baiknya mempunyai gambar yang 

besar penulisan cerita yang ringkas dan mudah serta dimasukkan gambar isyarat tangan. 

Satu elemen penting dalam pengajaran membaca ini juga ialah penggunaan serentak 

pertuturan dan isyarat. Istimewanya kaedah ini ialah kanak-kanak tersebut berpeluang 

mendengar pertuturan guru serta isyarat yang disampaikan serentak oleh guru (Abdullah 

Yusoff, 2014). 

 

Oleh itu, kita seharusnya menjadikan tabiat membaca sebagai budaya untuk menambah ilmu 

pengetahuan. Namun begitu, bagi kanak-kanak istimewa sedikit bantuan diperlukan untuk 

membolehkan mereka berasa nikmat membaca seperti kanak-kanak yang lain. Kita harus 

bersama-sama membantu kanak-kanak ketidakupayaan pendengaran membudayakan tabiat 

membaca. 

Rujukan 

MANFAATKAN GOOGLE CLASSROOM ! 

Hazimah Hj. Samin                                                                                                                                  

Jabatan Ilmu Pendidikan 

Pengumuman Kementerian Pendidikan Malaysia yang menamatkan perkhidmatan 

1Bestarinet pada 30 Jun 2019, mempopularkan Google Classroom (GC) sebagai pengganti 

pelantar pembelajaran FrogVLE.  Aplikasi web percuma yang dibangunkan oleh Google, 

mampu mewujudkan realiti pembelajaran atas talian. Sistem pengurusan pembelajaran GC 

juga direka untuk ‘pembelajaran tanpa kertas’ apabila urusan penghantaran tugasan, 

pemarkahan, pemantauan, serta perkongsian fail hanya secara atas talian. GC turut 

menyediakan ruang penyimpanan rekod harian yang biasanya dilakukan di luar talian serta 

berupaya membangunkan sebuah bilik darjah terancang (Scragg, 2018).  Guru dapat 

mengedar nota, tugasan, kuiz dan kelas boleh dihadiri oleh mana-mana pelajar pada bila-

bila masa (Catapano, 2014).  

 

 

 

Google Classroom turut disepadukan dengan aplikasi Google (Google Docs, Drive dan Gmail) 

bagi memudahkan proses Pengajaran dan Pemudahcara (PdPC).  Aplikasi ini juga boleh 

disertai oleh ibu bapa untuk melihat prestasi anak-anak (Pentaksiran Bilik Darjah), berkongsi 

maklumat dan ringkasan kerja anak-anak mereka.   

Bagaimana memanfaatkan GC ini?  Selaku pengguna akaun gmail, anda boleh mencipta 

kelas sendiri serta boleh diakses menerusi telefon bimbit (Pappas, 2015) apabila guru atau 

pelajar muaturun aplikasi ini melalui Playstore (Android) atau Appstore (IOS).  GC turut 

menyediakan pelantar komunikasi (forum dan mesej), berkongsi bahan dan melakukan 

penyimpanan rekod tugasan pada Google Doc, secara tersusun, mengikut tarikh, dikawal, 

mudah dipantau dan penyimpanan bahan pengajaran yang selamat.  Sebarang perbincangan, 

pengumuman, perkongsian nota, markah dan komen guru juga dapat dipaparkan kepada 

pengguna. Paparan GC (stream) juga seperti facebook guru bebas menulis dan melampirkan 

video, gambar, fail atau link yang hendak dikongsi dengan para pelajar.  Semasa aktiviti 

sembang, guru boleh ‘beep’ pada nama pelajar (tidak aktif) seperti yang dilaksanakan di 

dalam Live Forum (LF) Universiti Terbuka Malaysia.  Ini bermakna GC memberi pelbagai 

alternatif kepada guru untuk bertindak kreatif mengurus pembelajaran serta 

melaksanakannya secara KBAT dan menerajui Pembelajaran Abad 21.  

 

 

 

 
 

 

 

Namun, Google Classroom juga ada kelemahan 

terutama kepada pengguna kali pertama yang 

mungkin menjadi keliru terhadap fungsi ikon yang 

banyak. Aplikasi ini turut membenarkan pengguna 

menyunting maklumat di Google Classroom, maka 

berhati-hatilah supaya pelajar tidak terpadam mana-

mana bahagian tugasan atau maklumat yang 

disediakan oleh guru.   

  

Kesilapan ini akan mengganggu sistem pemarkahan tugasan. Kekangan terhadap 

melaksanakan pembangunan subjek teknikal seperti matematik, masih boleh diatasi dengan 

memuat naik fail soalan menggunakan format pdf atau doc.  Oleh itu, pelajar masih boleh 

berinteraksi dengan guru matematik dan menjawab aktiviti secara manual, iaitu menghantar 

Klik google apps untuk 

dapatkan dashboard GC 

Paparan 

stream 

seperti 

facebook 

tugasan dalam format imej.  Dengan itu, markah dan rekod masih dapat dilakukan di atas 

talian.   

Sistem pengurusan pembelajaran GC ini, akan sentiasa ditambah baik bagi memastikan 

pelantar pembelajaran atas talian yang paling efisyen.  Google Classroom diakui dapat 

memberikan kesan positif yang besar ke arah memanfaatkan TMK dalam pendidikan masa 

kini. 

Rujukan 

LET’S GET TO KNOW THE PIANO AND THE ELECTRONIC KEYBOARD 

 Laura Annie Lalita Rajamoney 

Jabatan Pendidikan Muzik 

 

 

Piano and the electronic keyboard are two different musical instruments which look 

similar but work differently.  

GRAND PIANO                                                                     UPRIGHT PIANO 

 

 

  

 

 

 

 

 

 

Bartolomeo Cristofori (1655–1731) of  Padua, Italy, who was employed 

by Ferdinando de' Medici, Grand Prince of Tuscany, as the Keeper of the Instruments 

invented the piano. (Powers, 2003)  An Acoustic Piano usually has a protective wooden 

case surrounding the soundboard and metal strings, and a row of 88 black and white 

keys. 

 

 A piano works by pressing down on a key and by making a small hammer shoot up 

and strike the corresponding strings from beneath. When you release the key, the 

hammer and the damper fall back down again. The damper sits on top of the string, 

stops it vibrating, and brings the note rapidly to an end. The notes can be sustained, 

even when the keys are released, by the use of pedals at the base of the instrument. 

When a pianist presses a key, the lever in the action mechanism is released. This allows 

the dampers that are sitting on top of the strings to rise. The hammer then lifts at the 

precise speed and attack that the key is pressed and strikes the strings. Because the 

damper is lifted, the string is now able to vibrate, allowing for the pitch to resonate. It 

actually looks like this image below.  

https://en.wikipedia.org/wiki/Bartolomeo_Cristofori
https://en.wikipedia.org/wiki/Padua
https://en.wikipedia.org/wiki/Ferdinando_de%27_Medici,_Grand_Prince_of_Tuscany

ELECTRONIC KEYBOARD 

                                                    

An electronic keyboard may also be called a digital keyboard, portable keyboard, or 

home keyboard referring to their digital-based sound generation, light-weight and 

portable build. In China, Japan, India, and Southeast 

Asia (particularly Indonesia, Vietnam, and Thailand), electronic keyboards were often 

mistakenly referred to as an organ, due to popularity of home electronic organs in those 

countries and keyboards/synthesizers being considered a similar instrument. 

 

https://en.wikipedia.org/wiki/China
https://en.wikipedia.org/wiki/Japan
https://en.wikipedia.org/wiki/India
https://en.wikipedia.org/wiki/Southeast_Asia
https://en.wikipedia.org/wiki/Southeast_Asia
https://en.wikipedia.org/wiki/Indonesia
https://en.wikipedia.org/wiki/Vietnam
https://en.wikipedia.org/wiki/Thailand
https://en.wikipedia.org/wiki/Organ_(music)
https://en.wikipedia.org/wiki/Electronic_organ

An electronic keyboard is an inexpensive synthesizer equipped with built-in power 

amplifier and small loudspeakers. An electronic keyboard may also be called a Digital 

keyboard, Portable keyboard or Home keyboard, referring to their digital-based sound 

generation and light-weight, portable build. The white and black piano-style keys 

which the player presses, connects the switches, which triggers the electronic sensors 

to generate sound. Most keyboards use a keyboard matrix circuit to reduce the amount 

of wiring that is needed. 

 

Electronic keyboards are capable of recreating a wide range of instrument sounds (Grand 

piano, electric piano, Hammond organ, pipe organ, violin, Guitar, Flute, Drums, etc..) with 

digital effects (reverb, echo, telephones or sustain), and other features (e.g., transposition, 

accompaniments, song player/recorder, external media, etc.).  

Can a piano player play the keyboard?  

Piano playing is less complex than the electronic keyboard playing. Keyboardists can pedal 

notes with their feet using the portable pedals. Keyboardists also have to adjust the preset 

buttons on the keyboards and develop a specific touch for certain repertoire. Music 

Education students in teacher training institutes use electronic keyboard in their music 

lessons. They learn on how to play a song with varied voices and styles using their creativity 

KONSEP TAMADUN DARI PERSPEKTIF ISLAM 

Mustapa Kamal Ahmad Kassim, (PhD)                                                                                    

Jabatan Hal Ehwal Pelajar 

Konsep tamadun Islam berbeza dengan tamadun-tamadun lain yang wujud di dunia. Ini 

merujuk kepada asas tamadun Islam secara keseluruhannya berpaksikan keimanan. Hal ini 

bermakna, terdapat perbezaan yang jelas antara tamadun Islam dengan tamadun dunia lain 

kerana Islam meletakkan al-Din sebagai asas yang membentuk tamadun, (Ahmad Fauzi Hj 

Morad dan Ahmad Tarmizi Talib, 1997). Menurut Mohd Roshdi Yusof, (1997) terdapat 

lima kedudukan makna al-Din berdasarkan beberapa ayat al-Quran dan al-Sunnah iaitu al-

Din sebagai satu kepercayaan agama, satu ibadah, satu kepatuhan dan ketaatan, satu 

pembalasan atau hari akhirat dan satu cara hidup yang meliputi semua aspek kehidupan. 

Para sarjana Islam menjadikan dasar ini sebagai asas aspirasi ketika menghuraikan konsep 

tamadun dalam Islam, (Abu Bakar Hamzah, 1972).  Justeru Amir A. Rahman, (1991) 

berpendapat bahawa tamadun Islam ialah tamadun yang didirikan oleh masyarakat yang 

digelar dan menggelar diri mereka seorang Muslim.Menurut Ibnu Khaldun, tamadun ialah 

kemuncak pembangunan yang berkait dengan peningkatan kemewahan, keindahan suasana 

dan minat kepada pelbagai aspek industri yang boleh mempertingkatkan kualitinya. Beliau 

turut menjelaskan tamadun ialah kemuncak pembangunan dan sebagai tanda kepada 

kemusnahannya. Hal ini bermaksud, tamadun ialah kemuncak kemajuan yang paling tinggi, 

tetapi setelah mencapai tahap yang tertinggi mudah pula diserang penyakit boros dan 

melampaui batas. Apabila situasi ini berlaku, keadaan sedemikian yang berpenyakit akan 

beransur-ansur menuju kehancurannya.  

 

Seterusnya Muhammad Rasyid Redha pula menyampaikan pendapat Syeikh Muhammad 

Abduh, bahawa agama sebagai asas “madaniyyah” (tamadun). Perkara ini kerana 

peningkatan unsur maknawi akan mendorong kebangkitan zahiri. Rasionalnya semua 

tamadun di dunia ini ditegakkan berasaskan kepercayaan agama. Peningkatan atau 

kemusnahan sesuatu itu bergantung kepada keteguhan pegangan agama atau sebaliknya, 

(Amir A. Rahman, 1991). Berdasarkan pandangan kedua-dua tokoh di atas, jelas 

menunjukkan bahawa kemajuan dan kehancuran sesebuah tamadun amat berkait rapat 

dengan kemajuan dan agama yang dianuti oleh rakyat dalam negara tersebut. Sekiranya 

kemajuan yang dicapai tanpa ada unsur kerohanian dan amanah sudah pasti kehancuran 

akan berlaku, (Esa Khalid, 2001). 

Said Hawwa yang mengulas dalam kitabnya yang bertajuk al-Islam, menyatakan tamadun 

terbahagi kepada dua kategori iaitu tamadun Islam dan tamadun Jahiliah. Tamadun Islam 

ialah segala aspek kemajuan yang tegak di atas kebudayaan Islam serta hasilnya relevan 

dengan kebudayaan itu. Manakala tamadun Jahiliyah pula ialah segala kemajuan yang 

dijelmakan dalam bentuk kebendaan dengan tidak mengambil kira aspek kerohanian dan 

moral. Definisi ini juga selari dengan pendapat Umar Audah al-Khatib tentang tamadun 

iaitu himpunan ilmu pengetahuan, syariat, peraturan tradisi dan moral yang menunjukkan 

keadaan pemikiran, ekonomi, akhlak, politik, kesenian dan seluruh kehidupan kebendaan 

dan kerohanian dalam sesuatu sejarah.   

  

 Seterusnya pendapat Malik bin Nabi pula, beliau menyatakan tamadun merangkumi tiga 

perkara utama, iaitu insan, bumi dan masa. Dalam membina dan menganalisis sesuatu 

masalah tamadun, terlebih dahulu perlu kepada penghuraian tiga perkara tersebut. Beliau 

memerlukan satu bentuk kehidupan manusia dengan menggunakan unsur-unsur alam yang 

material dengan sebaik-baiknya bagi meneruskan kehidupan manusia di muka bumi ini.   

Menurut beliau lagi sebarang usaha yang tidak berlandaskan faktor kerohanian sudah pasti 

tidak akan berjaya. Muhammad al-Bahiy pula menyatakan tamadun ialah keseluruhan 

penghasilan yang menggambarkan nilai keperibadian manusia sama ada berbentuk falsafah, 

pengetahuan, kesenian, politik, kesusasteraan dan lain-lain. Konsep tamadun menurut 

Ahmad Bek Kamal dengan menekankan aspek daya usaha ke arah mengeluarkan 

masyarakat daripada suasana hidup liar kepada hidup berpendidikan dan pembentukan 

moral tanpa mengira sama ada di timur mahu pun di barat. Jelas menunjukkan definisi 

tamadun menurut Malik bin Nabi, Muhammad alBahiy dan Ahmad Bek Kamal menekankan 

aspek akhlak dalam masyarakat sesebuah tamadun. Peranan sesebuah tamadun itu berjaya 

atau tidak amat bergantung kepada kemampuannya mendidik masyarakat dari suasana 

hidup liar kepada hidup berpendidikan. Berdasarkan huraian dan pandangan beberapa tokoh 

Tamadun Islam mengenai mengenai definisi tamadun, dapatlah dirumuskan bahawa 

tamadun itu tahap perkembangan kebudayaan yang tinggi bercirikan bentuk negara dan 

pentadbiran yang tersusun rapi, kehidupan bandar, sains, teknologi pendidikan dan 

kesesuaian yang berkesan serta berasaskan agama.  

   

Beralih pula kepada pengertian Tamadun Islam.  Menurut Syed Qutb, tamadun Islam ialah 

segala bentuk kemajuan yang dihasilkan oleh sekumpulan masyarakat seperti sistem sosial, 

pemerintahan, politik, ekonomi dan kebudayaan yang berpaksikan syariat Allah SWT serta 

bercirikan nilai-nilai moral Islam. Manakala Abu Bakar Hamzah pula menitikberatkan soal 

pembangunan yang sepadu antara dua unsur iaitu kerohanian dan kebendaan. Pembangunan 

lahir beriringan, serentak dengan perkembangan manusia, sama ada dalam bentuk pemikiran 

dan kebendaan.  Seterusnya Abu Ridah Muhammad Abdul Hadi menyatakan tamadun Islam 

ialah diasaskan atas dasar keagamaan, keistimewaannya dan kedudukannya di antara 

tamadun dunia, (Muhyiddin Athiyyah, 1992). 

 

Rumusan dari perbincangan mengenai definisi tamadun dan tamadun Islam, dapatlah 

disimpulkan bahawa terdapat kelainan di antara tamadun Islam dengan tamadun yang lain. 

Hal ini kerana tamadun Islam merupakan tamadun insaniah yang mengutamakan keadilan, 

asas-asas berfikir dalam semua disiplin, sama ada sistempolitik, kebudayaan mahu pun asas 

ilmu yang berkait rapat dengan falsafah, seni, perubatan, geografi, muzik dan sebagainya. 

Tamadun Islam dapat mengubah cara hidup sesebuah tamadun sebagaimana kebudayaan 

Jahiliyah Arab dapat diubah dengan kedatangan Islam. Perubahan berlaku dalam banyak 

aspek iaitu sosial, ekonomi, ilmu pengetahuan, politik, kesenian dan falsafah. Tidak ada 

tamadun lain yang dapat menyesuaikan dirinya dengan kehidupan sama ada manusia, 

haiwan, alam tabii dan seluruh jagat raya selain daripada tamadun Islam. Oleh itu, tamadun 

Islam sepatutnya dipraktikkan oleh semua masyarakat di dunia ini kerana dapat 

mengekalkan kebahagiaan, kesejahteraan dan keredhaan Allah SWT. 

MERUNGKAI KURIKULUM DALAM IBSE Model La main á la páte: 

KEFAHAMAN MELALUI REKABENTUK (KmR) 

Nor Ruzaini Jailani 

Jabatan Matematik dan Sains 

 

Matlamat utama pendekatan IBSE (Inquiry-based Science Education) model La main á la 

páte adalah kepada pengajaran dan pemudahcaraan (PdPc) sains yang mudah, fokus kepada 

perlakuan aktif murid, penulisan dokumen secara individu dan atau umum, serta penglibatan 

awam dilihat amat sesuai dengan keperluan terkini dalam pendidikan sains di Malaysia 

(KPM 2016). Ini kerana murid perlu mengintegrasi dan mengaplikasi pengetahuan serta 

kemahiran untuk menyelesaikan masalah dalam situasi dunia sebenar 

(https://www.fondation-lamap.org/en/international). Oleh itu, proses merancang pengajaran 

memerlukan guru merungkai standard dalam kurikulum (unpacking the curriculum) sains 

untuk mengenal pasti pengetahuan, kemahiran dan, sikap saintifik dan nilai serta pentaksiran 

yang diperlukan. Menurut Ainsworth & Viegut (2006), proses merungkai kurikulum dapat 

menghasilkan perancangan instruktional, pentaksiran dan pembelajaran murid yang lebih 

berkesan. Ini kerana merungkai kurikulum membantu guru mengenal pasti idea besar (big 

ideas) dalam sains untuk kefahaman berkekalan (enduring understanding), soalan utama 

(essential question), pengetahuan dan kemahiran yang perlu berdasarkan standard dalam 

dokumen kurikulum (www.ascd.org).  

 

Selain daripada itu, guru juga dapat mengenal pasti evidens pentaksiran yang hendak 

dikumpulkan dalam pentaksiran bilik darjah (PBD). Menurut Harlen et.al. (2010), konsep 

idea besar dapat membantu PdPc dalam IBSE dan penggunaan idea besar dalam sains 

merupakan salah satu cara untuk memastikan perubahan dalam pendidikan sains dapat 

memberi kefahaman dan menangani isu terkini dalam dunia yang sentiasa berubah. Oleh itu, 

merungkai kurikulum semasa merancang PdPc sains dalam IBSE model La main á la páte, 

guru boleh menggunakan kerangka kefahaman melalui rekabentuk (KmR) (Understanding 

by Design®, UbDTM) (Wiggins & McTighe 2005). Ini adalah kerana dua elemen utama dalam 

kerangka KmR fokus kepada pengajaran dan pentaksiran untuk kefahaman dan pemindahan 

pembelajaran serta, rekabentuk ke belakang (backward design) kurikulum (www.ascd.org).  

 

Kerangka KmR menyediakan satu proses dan struktur merancang sebagai panduan guru 

berdasarkan kepada rekabentuk ke belakang kurikulum dengan tiga tahap iaitu mengenal 

http://www.ascd.org/
http://www.ascd.org/

pasti hasil pembelajaran, menentukan evidens pentaksiran dan, merancang pengalaman 

pembelajaran dan pengajaran (www.ascd.org). Pada tahap pertama, guru perlu menentukan 

idea besar yang berkaitan. Menurut Harlen et.el. (2010), idea besar adalah idea-idea utama 

yang secara bersama akan membantu murid untuk memahami suatu situasi/fenomena yang 

berkaitan dengan kehidupan murid semasa dan selepas persekolahan. Guru boleh menulis 

idea besar dalam bentuk pernyataan yang merumuskan idea utama dan proses teras berkaitan 

yang diperlukan untuk kefahaman berkekalan. Seterusnya, guru menyediakan soalan utama 

iaitu soalan yang meminta murid untuk memindahkan pengetahuan menjangkaui topik 

berkaitan serta dapat menggalakkan perkaitan konseptual (www.ascd.org).  

 

Akhir sekali, guru akan menentukan pengetahuan dan kemahiran yang berkaitan dan 

menyediakan objektif pembelajaran. Oleh itu, objektif tahap pertama dalam merungkai 

kurikulum ialah untuk murid menguasai dan memindah pengetahuan serta mencari makna. 

Pada tahap kedua, guru perlu menyediakan evidens pentaksiran yang dapat menunjukkan 

pencapaian objektif pembelajaran yang telah ditetapkan di tahap pertama (www.ascd.org). 

Selain daripada itu, guru juga perlu mempertimbangkan format PBD yang dijalankan untuk 

memantau pembelajaran murid menggunakan reka bentuk instrumen pentaksiran yang dapat 

mengumpul maklumat yang sah, boleh dipercayai serta autentik (KPM 2018). Akhir sekali 

di tahap ketiga, guru merancang aktiviti dan persekitaran pembelajaran untuk mencapai 

objektif pembelajaran dan juga tujuan tahap pertama dalam proses merungkai kurikulum 

menggunakan IBSE model La main á la páte (www.ascd.org). Proses merancang PdPc sains 

menggunakan kerangka KmR dengan mengambil kira idea besar sains merupakan pedagogi 

terkini dalam pendidikan STEM (Science, Technology, Engineering & Mathematics) untuk 

pembelajaran mendalam (deep learning).  

MATLAMAT PENDIDIKAN ISLAM 

 

Zahiah Haris @ Harith, (PhD)                                                                                          

Jabatan Pendidikan Islam dan Moral 
 

Terdapat pelbagai matlamat pendidikan Islam yang digariskan oleh sarjana Islam. Ahmad 

Mohd Salleh (2008) telah membincangkan pendapat empat orang sarjana Islam mengenai 

matlamat am Pendidikan Islam. Empat orang sarjana Islam tersebut ialah Fakhir ‘Aqil, 

Abdul Jawad,  al-Jamali dan al-Buti.  Fakhir ‘Aqil telah menggariskan enam matlamat am 

iaitu untuk mencari kehidupan, pendidikan jasmani, membentuk akhlak (untuk menjadi 

warganegara yang baik, mengetahui dan melaksanakan tanggungjawab kepada negara), 

menyubur akal dan menyampaikan ilmu kepada generasi berikutnya.  Manakala Abdul 

Jawad pula telah menetapkan empat matlamat am Pendidikan Islam iaitu membantu 

individu lelaki dan perempuan mempelajari ilmu yang wajib agar mendapat tempat dalam 

masyarakat dan dapat menambah ilmu, mencari kehidupan dan menafkahkan harta untuk 

dirinya dan orang lain, cenderung hati mencari ilmu dan berfikiran kritikal.   

 

Al-Jamali pula telah menentukan empat matlamat am Pendidikan Islam berdasarkan 

kandungan al-Quran iaitu memperkenalkan kedudukan manusia dan tanggungjawabnya 

dalam hidup ini, hubungan manusia dan tanggungjawab manusia dalam sistem sosial, 

kewujudan dan hikmat penciptaan alam sejagat dan manfaatnya kepada manusia serta 

memperkenalkan pencipta alam sejagat kepada manusia.    

 

Seterusnya al-Buti pula menerangkan tujuh matlamat am Pendidikan Islam iaitu untuk 

mendapat keredaan Allah (melaksanakan suruhan dan meninggalkan larangan) dengan hati 

yang ikhlas, meninggikan taraf akhlak, memupuk rasa cinta kepada negara, diri dan 

masyarakat berdasarkan agama Islam dan ajaran Rasulullah S.A.W. mewujudkan 

ketenteraman jiwa, aqidah yang teguh, ibadah yang ikhlas, memelihara bahasa Arab dan 

meneguhkan perpaduan rakyat.  

 

Matlamat am Pendidikan Islam bertujuan untuk membentuk akhlak yang mulia dan 

persiapan untuk kehidupan di dunia dan di akhirat yang seimbang. Bagi matlamat khas 

pendidikan Islam pula, Ahmad Mohd Salleh telah menerangkan beberapa pendapat sarjana 

seperti Samak, Hassan Langgulung, Khurshid Ahmad, Nadiat Jamaluddin dan Mohd. 

Kamal Hassan.  Berdasarkan pendapat para sarjana tersebut maka beliau membuat 

kesimpulan bahawa matlamat khas Pendidikan Islam ialah setiap individu muslim 

hendaklah mempunyai perhambaan yang tulen kepada Allah S.W.T. bagi setiap peringkat 

sama ada individu, masyarakat dan kemanusiaan seluruhnya. Tugas manusia sebagai 

khalifah juga hendaklah dilaksanakan mengikut syariat Allah S.W.T. agar kehidupan 

mendapat kebahagiaan dan rahmat di dunia dan akhirat. 

 

Matlamat utama Pendidikan Islam ialah melahirkan insan yang soleh, bertakwa, amanah, 

berakhlak tinggi, mengembangkan potensi akal, memberi penekanan kepada aspek rohani 

dan jasmani, mengeratkan hubungan sesama manusia dengan ikatan tauhid, mengetahui 

tugas dan tanggungjawab sebagai hamba Allah serta meyakini persamaan sesama manusia, 

(Sh Nabilatul Huda Syed Abdullah, 2008).  

 

Berdasarkan pendapat sarjana Islam di atas, dapatlah disimpulkan bahawa matlamat 

Pendidikan Islam amat menyeluruh iaitu mengenal Allah S.W.T.  sebagai pencipta alam ini, 

mengeratkan hubungan sesama manusia dan menghormati, memelihara dan memulihara 

kewujudan alam lain yang memudahkan kehidupan manusia seperti binatang, tumbuh-

tumbuhan, alam cakerawala agar kehidupan kita diberkati Allah S.W.T. dan sunnatullah 

dapat dipelihara. Di samping itu sebagai seorang muslim yang mendapat Pendidikan Islam 

secara langsung semestinya berakhlak mulia dan menjadi contoh kepada masyarakat bukan 

Islam di sekelilingnya agar dapat menarik minat mereka beriman kepada Allah S.W.T. 

KEMAHIRAN BERNYANYI 

Nadiah Hayati Omar 

Jabatan Pendidikan Muzik 

 

Sebagai seorang pendidik muzik bagi sekolah rendah, perkara asas yang perlu dipelajari 

adalah kemahiran bernyanyi selain daripada kemahiran bermain alat muzik. Definasi 

nyanyian menurut Kamus Bahasa Melayu adalah gubahan atau ciptaan muzik yang 

dilagukan dengan suara; bunyi atau suara yang berirama dan berlagu. Bernyanyi dalam 

pendidikan muzik di sekolah rendah adalah penting dan sangat diperlukan sebagai perkara 

paling asas. Alat muzik yang asas berada di dalam diri setiap individu adalah suara manusia. 

Di mana sahaja kita berada nyanyian lagu-lagu sentiasa berkumandang dan dapat didengari 

melalui media massa dan media elektronik seperti radio, televisyen, youtube, joox music, 

telah menjadi satu fenomena yang tidak dapat dipisahkan. Melalui media seperti telefon 

pintar, kanak-kanak telah didedahkan dengan pelbagai jenis muzik. Seawal umur 3 tahun 

kanak-kanak sudah terdedah dengan aplikasi muzik yang menggembirakan mereka. Tidak 

hairanlah jika sekarang ini kanak-kanak yang kecil sudah bijak dan pandai memilih untuk 

bermain dengan telefon pintar, Mereka gembira untuk menonton siri-siri dan program 

nyanyian khas untuk mereka. Oleh itu, untuk menjadi seorang guru muzik yang 

berkompetensi tinggi, individu guru tersebut harus mempunyai asas nyanyian yang baik 

selain berkemahiran bermain alatan muzik. Sehubungan itu, bagi pelajar Program 

Persediaan Ijazah Sarjana Muda Perguruan (PPISMP) bagi Kursus Pendidikan Muzik akan 

mengikuti kursus Kemahiran Nyanyian MZU1024 selama satu semester. 

   

Menyanyi bukanlah semudah yang disangka, hanya dengan mendengar lagu dan seseorang 

itu terus boleh menyanyi dengan baik adalah sangat mustahil. Terdapat teknik-teknik 

tertentu yang harus dipelajari bagi mendapatkan cara nyanyian yang betul. Perkara pertama 

yang harus diambil tahu adalah klasifikasi suara. Setiap orang mempunyai suara yang unik 

dan tersendiri, sama ada lelaki mahupun perempuan, dewasa ataupun remaja, boleh 

dikategorikan kepada empat jenis suara. Empat jenis suara tersebut adalah Soprano, Alto, 

Tenor dan Bass. Suara Soprano adalah kategori suara tinggi bagi wanita manakala Alto 

adalah kategori suara rendah bagi wanita. Bagi lelaki pula, Tenor adalah kategori suara 

tinggi dan Bass adalah kategori suara yang rendah.  

 The division of voices into sopranos, altos, tenors and basses (SATB) can be 

 somewhat arbitrary: as we shall see, there are some singers whose voices lie 

 between these catagories. (Taylor, 1991).  

  

Untuk mendapatkan kemahiran bernyanyi dengan baik seseorang individu perlu tahu dan 

faham akan fungsi-fungsi alat-alat vokal dengan betul. Setelah memahami perkara asas 

tersebut barulah kita boleh memulakan sesi nyanyian. Bagi mendapatkan sebuah nyanyian 

yang baik pula, teknik-teknik pengeluaran suara dan ton haruslah seimbang dan betul. 

Antara teknik-teknik asas nyanyian adalah kedudukan badan atau pun postur berdiri dan 

duduk yang betul, pernafasan, sebutan yang jelas dan pic yang tepat, penghasilan ton, dan 

ekspresi. Seseorang pelajar harus memahami asas-asas teknik dalam nyanyian terlebih 

dahulu dan seterusnya cuba mengaplikasikan teknik-teknik tersebut dalam nyanyian mereka 

dengan baik. 

Pertama sekali, kedudukan postur badan yang betul ketika menyanyi harus diberi 

keutamaan. Postur badan yang betul ketika berdiri: badan hendaklah menegak dan sebelah 

kaki sedikit kehadapan untuk mendapatkan keseimbangan badan, pandangan ke hadapan 

tidak menunduk dan tidak mendongak. Postur ketika berduduk: badan hendaklah 

ditegakkan, tidak menyandar, kaki hendaklah diletakkan dengan sopan mengikut keselesaan 

semasa duduk. 

Pernafasan adalah penting bagi menghasilkan nyanyian yang baik. Kawalan pernafasan 

hendaklah dilakukan setiap kali menjalani latihan nyanyian. Semasa menyanyi seorang 

penyanyi akan mengambil nafas secara mendalam (perut dan rangka rusuk mengembang) 

dan mengeluarkan udaranya secara perlahan-lahan ketika menyanyi. Biasanya kita namakan 

dengan  pernafasan diaphragmatic, atau pernafasan yang mendalam. DeBoheme, K. (2010) 

ada menyatakan: 

‘Learning to breathe via the diaphragm is the cornerstone of good singing technique 

– if you’re controlling your airflow and air pressure properly by extending the 

diaphragm, then your voice will be clear, free, powerful and resonant. If you’re not, 

then you’ll run into all sorts of issues with strain and tension. Learning how to sing 

from the diaphragm starts with your foundation, posture and developing appoggio 

https://bohemianvocalstudio.com/sing-high-notes-without-straining-your-throat
https://bohemianvocalstudio.com/appoggio-singing-technique

singing technique. With these 5 steps you’ll learn how to sing from your diaphragm.’ 

(https://bohemianvocalstudio.com/how-to-sing-from-your-diaphragm-2 ) 

Nyanyian dengan pic yang betul dan tepat adalah perkara asas dalam sesebuah penyampaian 

lagu. Jika penyanyi menyanyi dengan pic yang tidak tepat, lagu tersebut akan menjadi 

sumbang. Setiap penyanyi harus boleh menyanyikan melodi lagu dengan pic yang tepat. 

Selain itu, lontaran suara yang baik juga penting untuk mendapatkan nyanyian yang lebih 

mantap. Setiap melodi lagu dilontarkan ke hadapan agar penonton dapat mendengar suatra 

nyanyian dengan jelas. Sebutan lirik dengan artikulasi yang baik dan betul akan menjadikan 

sesebuah lagu lebih bermakna dan memberikan kesan kepada penonton. 

Ekspresi juga merupakan elemen penting dalam nyanyian, ekspresi dapat memberikan satu 

emosi dan juga interpretasi yang bermakna semasa persembahan nyanyian. Menurut Philips 

K.H (2013) beliau menyatakan: 

‘The fifth area of emphasis for child vocal instruction is that of expressiveness, which 

leads to meaningfull interpretation. By expressiveness is meant the study of 

phrasing, increasing vocal range, dynamic, and tempo variation, agility, and 

meaning and mood.’ 

Individu yang ingin menjadi penyanyi profesional ataupun menjadikan nyanyian sebagai 

hobi, seharusnya mempunyai sedikit ilmu tentang teknik asas vokal dan nyanyian agar dapat 

menjadi seorang penyanyi yang berkemahiran tinggi. 

Kamus Pelajar Bahasa Malaysia, Edisi Kedua.(2015). Kuala Lumpur: Dewan Bahasa dan 

Pustaka. 

Philips, K.H. (2013). Teaching kids to sing, 2nd ed. New York: Macmillan Inc. 

Taylor, E. (1991). The AB guide to music theory. London: The Associated Board of the 

Royal School of Music (Publishing) Ltd.  

 

 

https://bohemianvocalstudio.com/appoggio-singing-technique
https://bohemianvocalstudio.com/how-to-sing-from-your-diaphragm-2
https://bohemianvocalstudio.com/how-to-sing-from-your-diaphragm-2

DIDIK HIBUR DI DALAM PDP SAINS TAHAP SATU 

Zuraidah Yazid 

Jabatan Matematik dan Sains 

 

Pemansuhan amalan peperiksaan pertengahan tahun dan akhir tahun di Tahap I bermula 

tahun 2019 adalah untuk membolehkan guru memberikan lebih penumpuan terhadap PdP 

yang dapat membina karakter dan sahsiah murid dan amalan nilai rutin harian. Menurut 

Ketua Pengarah Pelajaran, Datuk Dr. Amin Senin berkata, pelaksanaan pentaksiran bilik 

darjah melalui kaedah pembelajaran secara didik hibur (fun learning) dan berteraskan murid 

adalah bagi membina dan memperkukuh kemahiran asas 4M iaitu membaca, menulis, 

mengira dan menaakul sebelum mereka melalui proses pembelajaran seterusnya. 

Didik hibur dalam erti kata mudah bemaksud mendidik sambil menghibur. Kamus Dewan 

(2000) mentakrifkan didik sebagai pelihara, jaga dengan hati-hati dan ajar, manakala hibur 

bermaksud menyenangkan atau menggirangkan hati. Maka didik hibur boleh dirumuskan 

sebagai pendekatan PdP yang menyeronokkan murid. Kementerian Pendidikan Malaysia 

(KPM) sejak tahun 2011 lagi telah mencadangkan penerapan teknik didik hibur (fun 

learning) dalam Kurikulum Standard Sekolah Rendah (KSSR). Antara ciri didik hibur 

dalam pengajaran adalah sesi pembelajaran yang tidak membosankan murid, sebaliknya 

membuatkan mereka merasa gembira atau seronok kerana pengajaran yang disampaikan 

turut diselitkan unsur humor atau jenaka, seni atau estetik, permainan, nyanyian, bercerita, 

puisi, lakonan dan lain-lain secara sistematik dan terancang. 

Dalam subjek sains terdapat banyak aktiviti untuk guru merancang PdP masing-masing agar 

isi kandungan subjek dapat disampaikan dengan berkesan. Menurut Shamsudin dan Abdul 

Rasid (2013) lagi, walaupun pelajar seronok, namun objektif pengajaran dan pembelajaran 

masih dapat dicapai seperti yang ditetapkan. Tahap keyakinan murid akan meningkat dan 

murid juga aktif berinteraksi dengan guru kerana berkonsep santai dan berhibur. Ini akan 

menjadikan suasana sesi pembelajaran positif dan murid sentiasa tertunggu-tunggu untuk 

melalui sesi seterusnya. Berikut ialah beberapa contoh aktiviti didik hibur yang boleh 

dilaksanakan untuk subjek sains bagi tahap 1. 

Kelas Memasak. 

Kelas memasak adalah menyeronokkan dan menarik. Sebagai contoh guru boleh meminta 

murid membuat air lemon atau air sirap yang berwarna-warni untuk mengajar tajuk 

campuran dan penyelesaiannya. Murid akan belajar mengikuti arahan dan mengukur bahan-

bahan tersebut mengikut sukatan. Secara tidak langsung, guru juga dapat membuat 

pentaksiran ke atas kemahiran saintifik murid yang melibatkan kemahiran proses sains asas 

dan bersepadu serta kemahiran manipulatif. Mereka akan belajar proses dan bertanya jika 

mereka menghadapi sebarang masalah.  

Sesi fotografi. 

Murid perlu menjadi pemerhati yang baik untuk belajar sains. Gambar boleh menjadi teknik 

yang berkesan untuk mengajar sains dan meningkatkan kefahaman konsep sains murid. 

Guru boleh meminta murid mengambil gambar kawasan sekitarnya. Murid boleh 

membincangkan dan menceritakan contohnya baris, bentuk, tekstur, benda hidup, dan 

sebagainya. Murid boleh membandingkan gambar dari masa lalu dengan masa kini untuk 

melihat bagaimana persekitaran atau perkara telah berubah. 

Merancang Taman Mini. 

Guru boleh meminta pelajar untuk merancang taman mini secara berkumpulan. Aktivi 

seperti ini merupakan satu projek mudah yang boleh meningkatkan kemahiran berfikir serta 

kemahiran berkomunikasi. Murid-murid perlu berbincang dengan rakan kumpulan 

mengetahui ruangan yang perlu mereka kerjakan, jumlah pagar yang diperlukan, sayur-

sayuran untuk tumbuh, keadaan tanah yang diperlukan, dan sebagainya. Aktiviti seperti ini 

juga dapat memupuk nilai murni seperti cinta akan alam sekitar dalam kalangan murid. 

Membuat pameran sains.  

Pameran Sains memberi peluang kepada murid untuk menjadi kreatif. Pameran ini juga 

membantu murid mempelajari banyak perkara baru dan peluang bereksperimen bersama 

dan menggalakkan perbincangan kumpulan dan kerja berpasukan. Pameran sains adalah 

kompetitif dan pelajar akan mendapati sangat menarik dan menarik untuk bersaing secara 

sihat antara satu sama lain dalam pelbagai eksperimen saintifik yang ringkas. 

Jelajah Perpustakaan.  

Buku adalah sumber yang hebat untuk belajar tentang sains. Sekolah perlu menyimpan 

buku-buku menarik mengenai sains di perpustakaan dan menggalakkan murid pergi ke 

perpustakaan. Membaca di luar buku teks akan membebaskan minda murid dan murid akan 

lebih sifat ingin tahu bagaimana perkara berfungsi dan mengapa mereka berbuat demikian 

dengan cara tertentu. Melalui pembacaan mereka, guru boleh meminta murid menceritakan 

atau melakonkan sesuatu watak, situasi atau proses mengikut kefahaman mereka. 

Kesimpulannya, subjek Sains bukan tentang menghafal sahaja tetapi lebih menekankan   

berfikir secara kreatif. Guru seharusnya mengajar murid menggunakan teknik yang akan 

membantu mereka berfikir dan menimbulkan sifat ingin tahu. Kejayaan sesuatu sesi 

pengajaran dan pembelajaran itu adalah terletak kepada kebijaksanaan guru sebagai 

pengurus dan perancang pengajaran dan pembelajaran yang berkesan. Sebagai guru, 

beberapa perkara berikut perlu dipatuhi, antaranya ialah perwatakan guru yang menarik, 

kecindan, tidak menakut atau menggerunkan murid (Abdul Rahman Abd Aziz, 2012). Bahasa 

yang digunakan juga perlu sesuai dengan tahap murid. Guru akan sentiasa memberi motivasi 

kepada murid dan tidak menjatuhkan air muka atau memalukan murid di khalayak ramai. 

Suziana Sulaiman (2012) mendapati bahawa guru yang bersikap positif dalam pelaksanaan 

sesuatu pengajaran dapat menentukan keberkesanan amalan pengajaran yang membawa 

kepada pencapaian prestasi murid yang lebih baik Ciri-ciri guru yang sebegini pastinya akan 

membuat murid berasa selesa untuk bertanyakan, soalan. Oleh itu semakin banyak murid 

akan belajar dan bertambah minat dalam subjek sains khasnya. 

Rujukan: 

Shamsudin Othman & Abdul Rasid Jamian. (2013). Pelaksanaan elemen sastera dalam 

 pengajaran dan pembelajaran seni bahasa kurikulum standard sekolah rendah. Jurnal 

 Bahasa 1(2): 292-312 

Suziana Sulaiman. (2012). Tahap Penguasaan Proses Sains dan Sikap Guru serta Halangan 

 dalam Pengajaran Kemahiran Saintifik bagi Mata Pelajaran Sains Pertanian. 

 Tesis Master Sains, Universiti Putra Malaysia 

Abdul Rahman Abd Aziz. (2012). Humor (Kecindan) dalam Pengajaran. Pulau Pinang: 

 BERU Publication. 

PENDIDIKAN SIVIK KEWARGANEGARAAN: SATU PENGENALAN 

Pushpavalli A. Rengasamey, (PhD) 

Jabatan Pengajian Sosial 

 

Surat Siaran Kementerian Pendidikan Malaysia Bilangan 7 Tahun 2019 memaklumkan 

pelaksanaan Pendidikan Sivik di peringkat Prasekolah, Sekolah Rendah dan Sekolah 

Menengah, Kementerian Pendidikan Malaysia (KPM) yang berkuatkuasa pada 3 Jun 2019 

(KPM a., 2019). Pendidikan Sivik Kewarganegaraan (PSK) dilaksanakan semula dengan 

beberapa penambahbaikan sebagai salah satu daripada 12 Initiatif Terbaharu Peringkat 

Sekolah. PSK ini akan dilaksana dan diperkasa secara bersepadu serta holistik melalui 

perhimpunan sekolah, kurikulum, kokurikulum dan pelbagai aktiviti atau program sekolah. 

PSK bermatlamat untuk melahirkan warganegara yang mengetahui hak, bertanggungjawab 

dan berakhlak mulia bagi menyumbang ke arah kesejahteraan masyarakat, negara dan global 

dengan berfokus kepada kerangka PSK iaitu literasi sivik dan amali sivik.  

 

Pelaksanaan PSK di sekolah menumpukan kepada empat nilai teras iaitu kasih sayang, 

hormat-menghormati, bertanggungjawab dan kegembiraan yang merangkumi enam konteks 

iaitu diri, keluarga, sekolah, masyarakat, negara dan global seperti di dalam Rajah 1. Nilai-

nilai ini dipecahkan lagi kepada beberapa topik kecil dengan penumpuan kepada isu 

berkaitan cabaran masa kini contohnya masalah sosial, kesihatan, pendidikan seksual, 

keselamatan jalan raya, hak asasi sebagai warganegara dan isu perpaduan (KPM b., 2019).   

                

               Rajah 1: Konteks Dalam Nilai Teras  

Pendidikan Sivik di sekolah rendah dan sekolah menengah dilaksanakan selama sejam pada 

minggu keempat setiap bulan dalam waktu mata pelajaran Bahasa Melayu, Bahasa Inggeris, 

Pendidikan Islam, Pendidikan Moral, Sejarah. Manakala, Pendidikan Sivik di prasekolah 

pula dilaksanakan selama 30 minit dalam waktu Pembelajaran Bersepadu iaitu semasa 

perbualan awal (10 minit) dan aktiviti pembelajaran (20 minit). Pendidikan Sivik turut 

dilaksanakan semasa perhimpunan sekolah dengan menggunakan Manual Kesedaran Sivik 

dan Amalan Nilai Murni (MKSANM) (KPM c., 2019). Pelaksanaan Pendidikan Sivik dalam 

kokurikulum pula adalah berdasarkan panduan Amalan Pendidikan Sivik dalam 

Kokurikulum selama 30 minit bagi pelajar sekolah menengah dan 20 minit bagi murid 

sekolah rendah setiap minggu selari dengan nilai teras yang telah ditetapkan. Pihak sekolah 

digalakkan untuk mengadakan aktiviti atau program sekolah dengan kerjasama strategik 

pihak berkepentingan seperti kementerian, agensi swasta, media, komuniti dan individu. Ini 

termasuklah penglibatan Persatuan Ibu, Bapa dan Guru (PIBG) dan komuniti setempat 

dalam aktiviti atau program seperti Rancangan Integrasi Murid Untuk Perpaduan (RIMUP), 

Sambutan Bulan Kemerdekaan, Hari Bumi, dan Hari Kanak-kanak Sedunia (KPM d., Jun 

2019). Rajah 2 di bawah menunjukkan Kerangka konsep PSK secara keseluruhan. 

  

 

  Rajah 2: Kerangka Konsep PSK 

Peranan guru dan ibu bapa adalah sangat penting dalam menjayakan pelaksanaan 

pendidikan sivik bagi memastikan hasrat Perdana Menteri Tun Dr Mahathir Mohamad 

untuk melihat masyarakat Malaysia yang bertanggungjawab, prihatin dan bertimbang rasa 

dapat direalisasikan. Peranan paling penting ialah guru kerana mereka yang akan mengajar 

di bilik darjah tetapi guru perlu ada semangat kepunyaan serta yakin dengan Pendidikan 

Sivik supaya mereka seronok mengajar, tidak hanya sambil lewa sehingga menyebabkan 

murid bosan. Ibu bapa pula perlu memainkan peranan lebih di rumah untuk sama-sama 

menerapkan nilai sivik ini kerana pencapaian Pendidikan Sivik lebih berdasarkan amali 

dengan bantuan masyarakat sekeliling. Selain itu, pihak swasta juga perlu menyokong hasrat 

kementerian dengan membantu mempromosikan nilai-nilai sivik di luar sekolah dengan 

mengadakan aktiviti berkaitan nilai murni itu (Bernama, 2019).  

Secara ringkas, pelibatan semua pihak secara kolektif adalah penting dalam memastikan 

keberkesanan pelaksanaan Pendidikan Sivik untuk melahirkan warganegara yang 

mengetahui hak, bertanggungjawab dan berakhlak mulia bagi meyumbang ke arah 

kesejahteraan masyarakat, negara dan global.   

Rujukan  

Bernama. (2019, 14 Ogos). Pendidikan Sivik fokus empat nilai teras, Diakses pada 18 

Oktober 2019 daripada http://www.astroawani.com/berita-malaysia/pendidikan-

sivik-fokus-empat-nilai-teras-214908  

 

Kementerian Pendidikan Malaysia. (2019). Surat Siaran Kementerian Pendidikan Malaysia 

Bilangan 7 Tahun 2019: Pelaksanaan Pendidikan Sivik di peringkat Prasekolah, 

Sekolah Rendah dan Sekolah Menengah. Putrajaya: KPM. 

 

Kementerian Pendidikan Malaysia. (Jun 2019). Modul Exemplar: Pendidikan Sivik Sekolah 

Rendah Tahap 1. Putrajaya: Pusat Perkembangan Kurikulum. 

Kementerian Pendidikan Malaysia. (Jun 2019). Modul Exemplar: Pendidikan Sivik Sekolah 

Rendah Tahap 2. Putrajaya: Pusat Perkembangan Kurikulum. 

Kementerian Pendidikan Malaysia. (Jun 2019). Modul Exemplar: Pendidikan Sivik Sekolah 

Menengah (Menengah Rendah). Putrajaya: Pusat Perkembangan Kurikulum. 

Kementerian Pendidikan Malaysia. (Jun 2019). Modul Exemplar: Pendidikan Sivik Sekolah 

Menengah (Menengah Atas). Putrajaya: Pusat Perkembangan Kurikulum. 

 

 

 

http://www.astroawani.com/berita-malaysia/pendidikan-sivik-fokus-empat-nilai-teras-214908
http://www.astroawani.com/berita-malaysia/pendidikan-sivik-fokus-empat-nilai-teras-214908

PERJANJIAN PANGKOR YAN MERUGIKAN INGGERIS 

Meor Aris Meor Hamzah                                                                                                                               

Jabatan Pengajian Sosial 

 

Keinginan Inggeris datang ke Tanah Melayu adalah disebabkan oleh faktor untuk memenuhi 

permintaan bahan mentah yang tinggi untuk industri berat. Salah satu bahan mentah yang 

diperlukan oleh Inggeris ialah bijih timah. Perak merupakan pengeluar bijih timah yang 

mendahului United Kingdom pada abad ke-19 (Meor Aris, Rosly, Dr. Pushpavalli, 2018). 

Pada ketika itu, Pulau Pangkor merupakan sebuah pelabuhan yang menjadi tempat 

pengumpulan bijih timah dan dagangan lain dari negeri Perak sebelum dibawa ke London. 

Lokasinya yang terletak di Selat Dinding memudahkan urusan perdagangan bijih timah 

dilakukan.  

 

Campur tangan Inggeris di Tanah Melayu bermula apabila Inggeris berjaya memeterai 

Perjanjian Pangkor pada tahun 1874 (Hasnah Hussin, 2009). Pada masa itu, pihak Inggeris 

yang berkuasa di Pulau Pinang, Melaka dan Singapura menganggap Perak sebagai sebuah 

negeri yang sangat penting kerana bijih timahnya. Peluang untuk campur tangan akhirnya 

tiba apabila berlakunya keadaan yang tidak stabil di Perak seperti Perang Larut dan 

pergaduhan antara ahli kongsi gelap Cina (Lisa Yap Shukye, Jais Abdul Hamid, 2013). 

Keadaan ini telah menganggu perniagaan bijih timah Inggeris pada ketika itu.  Situasi ini 

akhirnya telah membawa kepada termaktubnya Perjanjian Pangkor pada 20 Januari 1874. 

Salah satu daripada syarat Perjanjian Pangkor ialah pihak kerajaan Perak perlu menyerahkan 

jajahan Dinding (jajahan Dinding sekarang dikenali dengan nama daerah Manjung) kepada 

Inggeris. Selepas Inggeris berjaya mendapatkan jajahan Dinding ini, jajahan Dinding ini 

telah dimasukkan menjadi sebahagian daripada Negeri-negeri Selat.  

 

Tidak seperti campur tangan Inggeris di Pahang, Selangor dan Negeri Sembilan yang 

menguntungkan dan mengembirakan pihak pentadbiran di London, penyerahan jajahan 

Dinding (merangkumi beberapa pulau berhampiran dengan muara sungai Perak dan 

sebahagian kawasan yang bersambung dengan tanah besar Perak) oleh Sultan Perak kepada 

Inggeris sebaliknya pula yang berlaku.   

Perkembangan perdagangan di Perak menjadi perhatian peniaga-peniaga seperti Aceh. 

Namun, kegiatan merompak yang semakin meningkat di Selat Dinding menyebabkan 

gangguan terhadap aktiviti perdagangan.  Kegiatan merompak atau pelanunan ini dilakukan 

oleh penduduk tempatan yang tidak berpuas hati apabila perdagangan mereka terganggu.  

Masalah pelanunan yang berleluasa di Selat Dinding telah menyebabkan Inggeris mula 

merasakan bahawa jajahan Dinding tidak mendatangkan manafaat kepada mereka. Pihak 

Inggeris banyak mmbelanjakan wang untuk membenteras pelanunan ini. Penambahan 

kekuatan tentera dan kelengkapan senjata dari Pulau Pinang dan India melibatkan kos tinggi. 

Selain daripada itu, jarak Pulau Pangkor yang jauh daripada Pulau Pinang menyukarkan lagi 

sesuatu maklumat yang berkaitan pentadbiran sampai dengan cepat. Kekangan dan masalah 

kewangan yang berlaku ini telah menyebabkan Inggeris mengambil keputusan untuk 

menyerahkan semula jajahan Dinding kepada kerajaan negeri Perak pada tahun 1937. 

 

Kesimpulannya, Penjajahan Inggeris di sesuatu tempat atau kawasan yang diperoleh melalui 

perjanjian, tipu muslihat atau peperangan bukan semuanya menguntungkan Inggeris. Bagi 

Inggeris, Perjanjian Pangkor memberikan pengajaran yang cukup bermakna buat London 

supaya lebih berhati-hati bila membuat perjanjian dengan pihak lain. 

Rujukan.  

Abdul Rahman Hj. Abdullah. 2016. Gerakan Penjajahan & Anti Penjajahan Tanah Melayu 

 1511-1957. Selangor. Karya Bestari. 

Lisa Yap Shukye & Jais Abdul Hamid. 2013. Sejarah Politik Malaysia Sehingga Awal Abad 

 Ke-20. Selangor. Penerbitan Multimedia. 

Meor Aris Meor Hamzah, Rosly Mohd Sani & Dr. Pushpavalli A. Rengasamey. (2018). 

 Sejarah Politik Tanah Melayu Sehingga Awal Abad Ke-20. Kuala Lumpur. Sasbadi. 

Hasnah Hussin. (2009). Guru-guru Melayu Peranan dan Perjuangan pada Zaman 

 Penjajahan. Selangor. Dawama Sdn. Bhd. 

https://www.academia.edu/35678437/PERJANJIAN_BRITAIN_BELANDA_1824_DAN_PERJANJIAN

 _PANGKOR_1874 

 

 

 

 

 

https://www.academia.edu/35678437/PERJANJIAN_BRITAIN_BELANDA_1824_DAN_PERJANJIAN%09_PANGKOR_1874
https://www.academia.edu/35678437/PERJANJIAN_BRITAIN_BELANDA_1824_DAN_PERJANJIAN%09_PANGKOR_1874

ANTARA DUA TALI – GITAR DAN SITAR 

Ariputhiran Narayanan 

Jabatan Pendidikan Muzik 

 

Instrumen bertali yang tergolong  dalam kumpulan alat muzik kordofon yang kelihatan sama 

ialah gitar dan sitar (lihat Rajah 1).  Gitar berasal dari Eropah manakala sitar berasal dari 

India.  Pravina (2008) berpendapat, sitar yang pertama, dibawa masuk ke Tanah Melayu 

pada awal tahun 1950an.  Terdapat banyak perbezaan antara gitar dan sitar. Perbezaan ini 

boleh dilihat dari segi  bentuk  instrumen, bilangan tali dan cara permainan kedua-dua alat 

tersebut.   

 

  
Gitar akustik Sitar 

       Rajah 1: Gitar dan Sitar 

  

Cara terbaik untuk mengenal pasti kedua-dua alat tersebut adalah dengan mengenali 

bentuknya. Badan gitar berbentuk seperti buah ‘pear’ dan mempunyai rongga di badannya 

yang berfungsi sebagai resonator atau kotak penghasilan bunyi. Gitar elektrik tidak 

mempunyai badan yang berongga seperti gitar akustik. Gitar mempunyai bahagian badan, 

leher dan kepala. Walau bagaimanapun, bentuknya mungkin berubah sedikit mengikut 

model gitar. Manakala badan sitar berbentuk labu sebagai resonator, leher yang panjang 

dan kepala. Sitar juga mempunyai satu lagi kotak penghasilan bunyi tambahan berbentuk 

labu di hujung lehernya.  

 

Walaupun gitar dan sitar berbeza dari segi bentuk, terdapat persamaan antara kedua-dua alat 

tersebut. Gitar dan sitar adalah alat muzik bertali dan dipetik untuk mengeluarkan bunyinya. 

Gitar mempunyai enam tali. Jenis tali gitar bergantung pada model gitar. Gitar akustik 

menggunakan tali nylon dan steel, gitar elektrik menggunakan tali steel sahaja, manakala 

sitar mempunyai 18, 19 dan 20 tali steel. Daripada sejumlah tali tersebut hanya 6 atau 7 tali 

sahaja digunakan untuk bermain melodi. Tali-tali yang lain dimainkan sebagai dron iaitu 

nada asas yang dimainkan sepanjang melodi. 

 

Selain itu, cara bermain gitar dan sitar adalah berbeza. Sitar dimainkan dengan postur duduk 

bersila, badan sitar ditempatkan di atas lipatan peha dan lutut atau di tepi seperti dalam 

gambar di bawah. Postur ini menyebabkan berat alat tersebut tidak perlu disokong oleh 

pemain muzik. Terdapat beberapa postur untuk bermain sitar. 

   

                                                       

  Postur 1         Postur 2 

Gitar pula dimainkan dengan postur duduk di atas kerusi atau berdiri menyokong berat alat 

tersebut dengan badan. Sitar dimainkan dengan jari sebelah tangan memetik tali dan jari 

sebelah tangan menekan tali di fret-fret tertentu. Manakala gitar boleh dimainkan dengan 

jari ataupun menggunakan plektrum (pick gitar). 

Gitar digunakan secara menyeluruh dalam semua jenis atau genre muzik seperti blues, 

bluegrass, country, flemenco, folk, jazz, metal, punk, reggae, rock dan semua bentuk muzik. 

Manakala, sitar digunakan dalam muzik tradisional India. Sitar menjadi popular selepas 

tahun 60an. Sitar digunakan dalam muzik filem-filem India dan juga muzik pop. Lazimnya 

kehadiran bunyi sitar dalam muzik akan membawa elemen budaya India. 

 

Walaupun terdapat banyak perbezaan antara kedua-dua alat tersebut, gitar dan sitar boleh 

dikombinasikan dengan baik. Dalam dunia muzik terkini, kedua-dua pemain alat muzik ini 

dapat berkolaborasi untuk menghasilkan persembahan fusion yang menarik pencinta muzik. 

Antara kumpulan muzik pop yang telah menggunakan sitar dalam album lagu mereka ialah 

The Beatles. Sitar telah digunakan dalam album “Rubber Soul’ yang dihasilkan pada tahun 

1965, (Schaal, 2019). Selain mempopularkan sitar, muzik fusion juga akan menarik minat 

generasi muda dalam mempelajari sitar (Pravina, 2008). 

Pada masa ini, dalam konteks latihan perguruan, gitar merupakan satu alat muzik yang wajib 

dipelajari oleh siswa guru opsyen muzik. Sebagai memelihara warisan muzik tradisional, 

alat-alat muzik seperti gambus dan sitar mungkin boleh diselitkan dalam sukatan latihan 

perguruan.  

 

Rujukan 

Pravina, M. (2008). Towards Fusion: New Trends in Hindustani Sitar Music in Malaysia. 

Journal of Arts Discourse, 7, 28-42. 

Schaal, E. (2019, August 17). The First Beatles Song George Harrison Played the Sitar on. 

Retrieved Oktober 5, 2019, from https://www.cheatsheet.com/entertainment/the-

first-beatles-song-george-harrison-played-the-sitar-on.html/ 

KONSEP BIAS DALAM PENULISAN SEJARAH MALAYSIA:  

SATU ANALISA 

 
       Rosly Mohd Sani 

                Jabatan Pengajian Sosial                             

 

Penulisan Sejarah Malaysia pada masa kini sedikit sebanyak telah menimbulkan keresahan 

dalam kalangan pelbagai pihak. Isu-isu yang berhubung kait dengan keabsahan dan 

kebolehpercayaan sesuatu fakta sejarah sering menjadi bahan pertikaian dan perdebatan di 

kalangan mereka yang berkepentingan. Umum mengetahui bahawa penulisan sejarah 

Malaysia sebahagian besar sumber maklumatnya sama ada sumber primer mahupun 

sekunder diperoleh daripada maklumat yang ditulis oleh para orientalis barat yang pastinya 

kecenderungan penulisannya lebih ke arah western centrice.  Oleh sebab sumber maklumat 

diperoleh daripada para cendiakawan barat maka sikap bias atau kecenderungan memihak 

kepada mereka tidak dapat dinafikan. Namun, sebagai ahli sejarah atau sejarawan sesuatu 

fakta sejarah itu perlu dianalisa dan diukur melalui pelbagai sumber berdasarkan kajian 

lapangan dan penyelidikan bagi membuktikan kesahihan sesuatu fakta sejarah yang dikaji. 

Penulis ingin melontarkan beberapa kekeliruan yang mungkin perlu dibuat kajian semula 

berkaitan dengan fakta-fakta sejarah yang tidak selari dengan perspektif tempatan 

terutamanya dari aspek kandungan penulisan sejarah Malaysia itu sendiri. Antaranya ialah: 

Kekangan Maklumat Dalam Penulisan Sejarah 

Oleh sebab penulisan sejarah Malaysia banyak bergantung kepada sumber rujukan daripada 

barat seperti isi-isi perjanjian, pemetaan, dokumen-dokumen sulit, bahan-bahan arkeologi, 

sumber-sumber arkeb, bahan-bahan seramik dan sebagainya maka secara tidak langsung  

memberi impak secara keseluruhanya dari segi kandungan penulisan  sejarah itu sendiri. 

Rujukan sumber sejarah ini amat penting kerana menjadi bahan bukti dalam penulisan 

sejarah. Keterbatasan sumber maklumat menjadikan penulisan sejarah Malaysia banyak 

bergantung kepada sumber yang diperoleh daripada pihak barat. 

White Man Burden /White Man Supremacy 

Istilah ini sering digunakan oleh pihak penjajah sebagai membuktikan bahawa mereka 

datang ketimur bukanlah disebabkan oleh faktor ekonomi semata-mata tetapi disebabkan 

juga sikap moral pihak penjajah untuk mentamadunkan bangsa yang dianggap mereka 

sebagai bangsa yang mundur dan tidak bertamadun. Hakikatnya tanggapan mereka ini 

adalah salah dan tidak tepat sama sekali. Mereka lupa bahawa penduduk alam kepulauan 

Melayu ini sebelum kedatangan orang-orang barat telah melalui satu zaman ketamadunan 

yang tinggi. Alam kepulauan Melayu suatu ketika dahulu telah mencapai puncak peradaban 

tamadun yang tinggi seperti dilakarkan dalam peradaban tamadun Hindu, Budhha dan 

Islam. Oleh sebab penduduk alam Melayu telah mengasimilasi peradaban tamadun awal di 

Tanah Melayu maka usaha-usaha pihak penjajah untuk membudayakan masyarakat 

tempatan mengikut acuan budaya barat agak sukar diterima disebabkan masyarakat 

tempatan telah pun terikat dengan ikatan budaya asal mereka yang agak kukuh dan sukar 

diganggu-gugat.  

Konsep Gold, Glory Dan Gospel (3G) 

Konsep 3G ini dengan jelas menyatakan hasrat sebenar kedatangan mereka ke timur. 

Negeri-negeri alam kepulauan Melayu kaya dengan sumber-sumber alam seperti bahan-

bahan rempah ratus, bahan-bahan galian, sumber-sumber hutan seperti pokok gaharu, rotan, 

akar-akar kayu dan sebagainya. Perkembangan revolusi perindustrian di eropah pada awal 

abad ke-19 terutamanya dalam industri perusahaan mengetin memerlukan bahan-bahan 

mentah tersebut untuk survival kegiatan perindusttrian mereka. Oleh sebab itu alam 

kepulauan Melayu menjadi pentas persaingan kuasa-kuasa barat untuk menguasai sumber 

bahan-bahan mentah tersebut.  Dalam hal ini Tom Pires seorang sarjana Portugis menyebut 

bahawa “sesiapa yang berjaya menguasai Selat Melaka maka akan menguasai dunia”.  

Pengaruh Perang Salib (abad ke 11 hingga abad ke 13)   

Fakta ini sangat sedikit dikemukakan oleh ahli-ahli sejarah barat malah mereka seolah-olah 

cuba menyembunyikan fakta ini dengan kebangkitan Islam di alam kepulauan Melayu. Pada 

abad ke 15 sehingga abad ke 19, perkembangan agama Islam di alam kepulauan Melayu 

telah berkembang begitu pesat sekali. Pada ketika ini muncul beberapa buah kerajaan Islam 

seperti Kerajaan Melayu Melaka, Kerajaan Riau Lingga, Kerajaan Mataram, Kerajaan 

Demak, Kerajaan Aceh dan lainnya. Kerajaan-kerajaan ini telah muncul sebagai pusat 

peradaban tamadun yang tinggi terutamanya dari sudut perkembangan ilmu pengetahuan, 

kesusasteraan dan kebudayaan. Kemahsyuran pusat-pusat kerajaan Alam kepulauan Melayu 

pada ketika itu telah terkenal diserata dunia malah sesetengahnya dianggap sebagai kota 

‘Serambi Mekah’.  

Perubahan Polisi Pentadbiran British Selepas Tahun 1874 

Pada peringkat awal campur tangan pihak British di Tanah Melayu lebih berfokus membina 

kekuatan dari segi strategi pertahanan dan perdagangan tetapi selepas tahun 1874 pihak 

British mula mencampuri urusan pentadbiran dan adat resam budaya masyarakat tempatan. 

Perubahan polisi ini telah mendorong masyarakat tempatan bangkit menentang penjajahan 

barat. Ini dapat kita lihat dalam peristiwa-peristiwa penentangan pembesar-pembesar 

tempatan seperti perjuangan Tok Janggut di Kelantan, Hj Abdul Rahman Limbong di 

Terengganu, perjuangan Datuk Bahaman serta Mat Kilau di Pahang dan Datuk Maharaja 

Lela di Perak. Sejarawan Barat menganggap mereka ini sebagai pemberontak atau 

penderhaka tetapi sikap ini bertentangan dengan penulis tempatan yang mengaggap mereka 

sebagai pejuang bangsa. 

Dasar Malayan Union Brtish 1946 

Gagasan Malayan Union yang diperkenalkan oleh pihak British pada tahun 1946 adalah 

bertujuan untuk menjimatkan kos pentadbiran di samping menjadi satu titik tolak kepada 

masyarakat tempatan ke arah berkerajaan sendiri seperti yang diperjelaskan oleh Sir Harold 

Mac Michael iaitu pesuruhjaya British di Tanah Melayu. Implikasi daripada perlaksanaan 

dasar Malayan Union ini telah menimbulkan bantahan daripada segenap lapisan masyarakat. 

Tokoh-tokoh akedemik tempatan seperti Profesor Khoo Kay Kim, Profesor Ramlah Adam 

dan Idris Jauzi telah menolak pandangan pihak British sebaliknya mereka berhujah bahawa 

rancangan Malayan Union merupakan satu strategi pihak British untuk menjadikan Tanah 

Melayu sebagai tanah jajahan seperti mana apa yang berlaku di Goa India dan di Hong 

Kong. Rumusan daripada apa yang telah dibincangkan maka jelaslah bahawa penulisan 

Sejarah Malaysia bukan hanya dilihat dari sudut perspektif barat semata-mata tetapi perlu 

mengambil kira dari sudut pandangan tempatan.     

Rujukan 

Abd Rahim Abd Rashid(1999). Pendidikan Sejarah Falsafah, Teori dan Amalan. Penerbit 

 Universiti Malaya, Kuala Lumpur. 

 

Abd Rahim Abd Rashid(2002). Pengajaran dan Pembelajaran Sains Sosial,Teori dan 

 Amalan. Penerbit Universiti Malaya, Kuala Lumpur. 

DATA PERIBADI - KETAHUI HAK ANDA.  

Nurulhuda Abd Kader 

Unit ICT dan Multimedia 

 

Pernahkah anda didatangi oleh individu yang tidak dikenali dan meminta anda untuk 

mengisi borang yang memerlukan butir peribadi anda? Pernahkah anda menulis data 

peribadi anda apabila memasuki kawasan perumahan yang berpagar dan berpengawal? 

Kedua-dua situasi ini menggunakan data peribadi anda dan besar kemungkinan akan ada 

pihak yang akan menyalahgunakannya.  

Data peribadi bermaksud apa-apa maklumat yang boleh mengenal pasti seseorang. 

Contohnya nama dan alamat, nombor kad pengenalan, nombor pasport, e-mel, gambar, imej 

dalam rakaman litar tertutup (CCTV), maklumat dalam fail peribadi, nombor akaun bank 

dan butiran kad kredit, serta apa-apa ungkapan pendapat tentang seseorang. Selain itu data 

peribadi turut melibatkan maklumat sensitif seseorang contohnya maklumat kesihatan 

fizikal atau mental, pendapat politik dan sebagainya.   

Ramai yang tidak menyedari tentang kewujudan Akta Perlindungan Data Peribadi 2010 

(Akta 709) yang bertujuan melindungi maklumat peribadi seseorang individu yang diproses 

untuk tujuan transaksi komersial. Akta ini telah dikuatkuasakan sejak 15 November 2013 

dan sejumlah 800 hingga 1000 aduan kebocoran atau penyalahgunaan data, termasuk 

pemberian data yang tidak dibenarkan kepada pihak ketiga, diterima setiap bulan. Akta ini 

juga adalah salah satu bentuk perundangan siber yang diperakukan dalam pelaksanaan 

Koridor Raya Multimedia (MSC) dan merupakan matlamat Dasar Ke-10 yang dinyatakan 

dalam Akta Komunikasi dan Multimedia 1998 iaitu menjamin keselamatan maklumat dan 

kebolehpercayaan dan keutuhan rangkaian. Individu yang merasakan bahawa data peribadi 

mereka telah diproses dan melanggar mana-mana peruntukan akta boleh membuat aduan 

kepada Pesuruhjaya Perlindungan Data Peribadi.   

 Anda sebagai seorang subjek data, yakni individu yang menjadi subjek kepada data tersebut 

perlu mengetahui hak-hak apabila seseorang atau organisasi tertentu mengambil dan 

merekodkan butir-butir peribadi untuk tujuan transaksi komersial. Anda perlu diberitahu 

tujuan data peribadi itu diproses oleh sesuatu organisasi atau dalam kata lain untuk apa? 

Pengguna data, yakni mana-mana pihak yang memproses data dan yang mempunyai 

kawalan terhadapnya atau pihak yang membenarkan pemprosesan apa-apa data peribadi 

berkenaan dengan transaksi komersial, perlu memberikan nama organisasi atau individu 

yang mengumpul maklumat atau dari mana mereka mengumpul maklumat. Selain itu, 

pengguna data juga perlu menyatakan sebab-sebab mereka memerlukan data peribadi dan 

apa-apa maklumat lain yang mungkin anda perlukan untuk memastikan bahawa mereka 

mengendalikan data peribadi anda dengan adil. Contohnya, butir-butir sesuatu pertubuhan 

atau pihak lain yang akan menzahirkan butir-butir peribadi anda. Jika sesebuah organisasi 

atau individu telah mendapat data peribadi anda dari pihak lain yang tidak secara langsung 

daripada anda, mereka mesti memaklumkan kepada anda bahawa, mereka ada memegang 

data peribadi anda dan memberitahu pengguna data yang asal. 

Selain daripada itu, anda juga mempunyai hak untuk dimaklumkan mengenai data yang 

disimpan dan boleh membuat capaian atau mengakses kepada data tersebut sekiranya perlu. 

Di dalam aspek ini, perlulah ditekankan bahawa pengguna atau pihak yang mengurus atau 

memegang data anda mestilah mengumpulkan data peribadi dengan cara yang adil dan 

mengikut perundangan. Data peribadi tersebut juga hanya akan disimpan dan tidak boleh 

digunakan untuk tujuan lain serta tidak akan disimpan lebih lama dari tempoh yang 

diperlukan. Pengguna data perlu memastikan bahawa data peribadi tersebut tidak akan 

didedahkan kepada mana-mana pihak melainkan dengan tujuan diperoleh dan persetujuan 

daripada anda serta perlu mengambil langkah dan usaha sepatutnya untuk memastikan 

keselamatannya. Perlu ditekankan bahawa anda juga mempunyai hak untuk membetulkan 

data peribadi yang telah diproses dengan meminta organisasi atau individu yang memegang 

data peribadi anda dan mengesahkannya. Anda boleh meminta maklumat ini secara percuma 

daripada mereka.  

Tahukah anda bahawa anda boleh menarik balik kebenaran memproses data peribadi 

tersebut sekiranya anda berasa sudah tidak berkepentingan lagi terhadap tujuan dan perkara 

berkenaan. Anda juga mempunyai hak untuk menghalang pemprosesan data peribadi anda 

yang mungkin akan menyebabkan kerosakan atau tekanan. Sekiranya anda mendapati 

bahawa pengguna data menyimpan maklumat tentang diri anda yang tidak betul atau dengan 

tujuan yang berlainan dengan tujuan asal, anda boleh meminta mereka untuk menukar atau 

memadam butiran tersebut. Tindakan yang sama juga perlu diambil apabila anda merasakan 

bahawa ada organisasi atau individu telah mengambil butiran anda dengan cara yang salah 

atau tidak adil. Dalam kedua-dua senario ini, anda boleh menulis kepada organisasi atau 

individu berkenaan, menjelaskan bahawa terdapat butir-butir yang tidak betul.  

Senario pemasaran langsung sekarang memerlukan organisasi atau individu untuk memiliki 

data peribadi seseorang untuk tujuan pemasaran. Anda juga berhak untuk menghalang 

pemprosesan data peribadi anda bagi tujuan pemasaran langsung. Jika anda mendapati 

pengguna data memegang data peribadi tentang anda untuk tujuan tersebut, anda boleh 

meminta mereka untuk mengeluarkan butir-butir tersebut. Anda boleh melakukannya secara 

bertulis kepada organisasi atau individu yang memegang butiran tersebut dan mereka perlu 

memaklumkan kepada anda jika telah melakukan mengikut permintaan anda. 

Akhir sekali, sebagai subjek data, anda mempunyai hak untuk menolak panggilan 

pemasaran langsung atau mel. Perlu diketahui bahawa sesebuah organisasi atau individu 

mesti mendapat kebenaran daripada anda sebelum menghubungi anda melalui mesin 

faksimili atau dailan automatik untuk tujuan pemasaran langsung. Begitu juga dengan 

penghantaran mel elektronik ke komputer anda atau pesanan teks ke telefon bimbit anda. 

Mereka perlu mendapat kebenaran anda sebelum menghubungi anda melalui apa cara sekali 

pun. Jika anda tidak mahu menerima panggilan telefon, mel elektronik atau pesanan teks 

daripada pemasaran langsung, anda perlu mengambil langkah menghubungi pembekal 

perkhidmatan telefon anda. Anda juga boleh menolak panggilan itu dengan meminta 

pemanggil supaya tidak menghubungi anda pada masa akan datang.  

Kesimpulannya, dengan arus pemodenan digital yang semakin laju dan berubah dari sehari 

ke sehari, kita sebagai pengguna tidak akan dapat lari daripada menerima kesan arus 

perubahan ini. Justeru, pilihan ternyata terletak di tangan kita sendiri untuk meletakkan garis 

sempadan kepada privasi dan sekuriti data peribadi sendiri dan membuat pilihan yang bijak 

untuk mengelakkan kesan buruk pada masa akan datang.   

 

Rujukan 

Hak-hak Subjek Data – Ketahui Hak-hak Anda diakses daripada laman web rasmi Jabatan 

 Perlindungan Data Peribadi pada 21 Oktober 2019. www.pdp.gov.my 

KANSER SERVIK: KESAN SEBELUM TERLAMBAT 

Aiza Abdol Razak  

Jabatan Pendidikan Jasmani & Kesihatan 

 

Kanser servik atau kanser pangkal rahim bukannya fenomena atau musibah baharu di negara 

ini. Banyak mangsa yang meninggal dunia akibat serangan kanser pangkal rahim. 

Kebanyakan orang khususnya wanita takut untuk menjalani ujian pengesanan kerana 

prosedur yang digunakan dikatakan menyakitkan. Mereka dimomok-momokkan dengan 

mengatakan prosedur pengesanan ini menyakitkan. Akhirnya banyaklah juga yang 

mengambil jalan tutup buku dan tidak mahu menjalani prosedur pengesanan. Kepada 

sesiapa yang belum pernah menjalani mana-mana prosedur tidak perlu bimbang kerana telah 

ada kaedah baharu yang tidak menyakitkan. 

 Pandangan Penyelidik tentang Kanser Servik  

Dr Mohamed Rafi Feizal, Dr Ummul Wahny Abdul Hakim memetik, kanser servik atau 

dikenali sebagai kanser pangkal rahim merupakan kanser ketiga paling tinggi dihidapi 

wanita di negara ini. Kanser ini membabitkan 12 peratus daripada jumlah semua kanser 

yang dihidapi oleh kaum wanita. Antara kanser tersebut ialah kanser payudara dan kanser 

usus besar.  

Profesor Dr. Nik Hazlina Nik Husain dipetik daripada Jurnal USM Kubang Kerian Kelantan 

bertarikh 12 Mei 2015 menyatakan bahawa kanser serviks atau kanser pangkal rahim 

merupakan salah satu penyumbang kadar kematian di negara ini dalam kalangan wanita 

dengan catatan rekod sebanyak 6 peratus daripada 1,500 orang. Ini bermakna, kanser ini 

amat berbahaya. Jika ada langkah pencegahan awal, maka usaha tersebut haruslah diberikan 

priority. 

Pada peringkat awal kanser ini tidak menunjukkan simptom yang jelas. Walau 

bagaimanapun, simptom yang paling biasa ialah pendarahan pada faraj dan boleh berlaku 

selepas hubungan seks. Penyebab utama kanser servik ialah jangkitan virus papilloma 

manusia (HPV). Kebelakangan ini, semakin banyak bukti menunjukkan HPV menjadi 

faktor penyebab kanser anogenital lain (anus, vulva, vagina dan zakar). 

Malaysian Edition Jurnal Volume 4 menyentuh secara umum kanser servik dan cara 

mengesan di peringkat awal. Faktor yang meningkatkan peratusan menjangkiti HPV adalah 

seperti aktif dalam kegiatan seksual, mempunyai pasangan seks yang ramai, menjalankan 

kegiatan seksual pada usia muda, atau mempunyai pasangan seks yang ada teman seks yang 

ramai. Namun, jangkitan HPV sebenarnya mengambil tempoh 10 hingga 20 tahun untuk 

menular menjadi kanser serviks. Oleh itu, untuk mengatasi kes kanser serviks yang kian 

meningkat, Program Saringan Pap Smear mula diperkenalkan kepada semua penerima 

perancang keluarga dan kini diperluas kepada wanita berusia di antara 20 tahun hingga 65 

tahun sejak tahun 1969. Program ini bertujuan untuk mengurangkan kadar kanser serviks 

melalui pengesanan awal, meningkatkan liputan ujian Pap Smear, menyediakan ujian Pap 

Smear kepada kumpulan sasaran serta merancang aktiviti pengurusan pengesanan tersebut. 

HPV sering disebarkan semasa persetubuhan. Orang ramai sedar akan bahaya kanser ini 

tetapi tidak banyak pula mereka yang mempunyai kesedaran untuk membuat pencegahan 

awal. Salah satu cara pengesanan ialah dengan menggunakan kaedah Pap Smear. Namun 

kaedah ini tidak digemari. Dipercayai kaedah Pap Smear ini dikatakan menyakitkan.  

Justeru, hasil penyelidikan oleh pakar, penemuan baharu ditemukan untuk menggantikan 

kaedah Pap Smear. Teruskanlah membaca makalah ini untuk maklumat seterusnya.   

Banyak kajian tentang kanser servik dipaparkan yang bertujuan memberikan kesedaran 

kepada orang awam, khususnya kaum wanita.  Jika sebelum ini, hanya program Pap Smear 

yang digunakan untuk pengesanan kanser servik, maka kini ada kaedah alternatif yang lain, 

yang lebih mudah dan tidak menyakitkan.    

Sebelum ini, Perunding Ginekologi Onkologi PPUM, Prof Dr Woo Yin Ling (Berita Harian 

16 November 2018), mendedahkan kanser serviks antara tiga kanser tertinggi dihidap 

wanita. Menurutnya, 520,000 kes dilaporkan setiap tahun dan merekodkan 270,000 

kematian pesakit di seluruh dunia dan hakikatnya kebanyakannya boleh dicegah. 

Prosedur Pengesanan Kanser Servik 

Tinjauan BH mendapati ada satu program lain selain saringan Pap Smear yang telah 

diperkenalkan oleh para doktor. Meskipun program terbabit sudah memasuki siri kedua, 

tidak ramai mengetahui mengenai projek percuma itu kecuali mereka yang mempunyai 

urusan di klinik berkenaan yang boleh dilakukan antara jam 7.30 pagi hingga 4.30 petang. 

Kebanyakan mereka mengakui takut menjalani saringan Pap Smear, selain tidak terbuka 

untuk melakukannya kerana membabitkan organ intim, meskipun tahu kepentingannya 

sebagai pencegahan awal risiko kanser servik. 

Projek alternative itu membabitkan kerjasama pelbagai institusi termasuk Kementerian 

Kesihatan yang menggalakkan wanita melakukan persampelan sendiri, iaitu dengan 

menggunakan kit ujian berbentuk putik kapas dan bekas tiub khas disediakan. Kaedah ini 

dinamakan ROSE (Removing Obstacle to Cervicle Screening). 

Kit berkenaan tidak memerlukan peralatan klinikal khusus, seperti Pap Smear, tetapi penguji 

boleh melakukan sendiri bagi mengambil sampel di faraj dengan memperoleh keputusan 

dalam tempoh tiga hari bekerja. Kaedah ini lebih menyenangkan, tidak menyakitkan dan 

membuatkan banyak wanita bersedia membuat sendiri saringan kanser servik. 

Ritadesmeri Kamidir, 32, seorang jururawat berkata beliau memanfaatkan hari cuti dengan 

memutuskan untuk memperoleh maklumat dan menjalani saringan ROSE selepas 

dikongsikan kenalan di Whats App. 

“Saya pernah menjalani Pap Smear tahun lalu dan berasakan proses menerusi kit ini sangat 

mudah dan tidak sakit kerana hanya memerlukan wanita itu sendiri mengambil persampelan 

sendiri. Prosedur ini jauh lebih selesa dan siap dalam masa beberapa minit, iaitu tidak 

memerlukan kita menunggu lama di klinik,” katanya yang menetap di Bukit Raja, di sini. 

Prosedur terkini Pengesanan Kanser Servik 

Sebuah klinik di Shah Alam yang dikenali sebagai Klinik Shah Alam (KKSA) bersama 

sekumpulan penyelidik dari Pusat Perubatan Universiti Malaya menjalankan kajian ke atas 

ROSE (Removing Obstacles to Cervical Screening). Hanya lima minit diperlukan untuk 

membuat saringan kanser serviks menggunakan kaedah ini bagi mengesan sebarang risiko 

penyakit digeruni wanita, berbanding prosedur pap smear. 

Pelaksanaan ujian saringan itu juga dapat menggalak dan meningkatkan kesedaran wanita 

membuat pemeriksaan berkenaan di mana sahaja hospital dan klinik yang menawarkan 

perkhidmatan berkenaan. 

Obstacles to Cervical Screening (ROSE) diharapkan dapat menggalakkan lebih banyak 

wanita menyertai projek terbabit. Projek yang menyasarkan 2,000 responden wanita berusia 

30 hingga 65 tahun ini, sekali gus menjadi alternatif kaedah lazim Pap smear. 

Cadangan Pencegahan 

Penulisan ini memberikan cadangan kepada para wanita supaya tidak takut untuk menjalani 

ujian pengesanan terhadap kanser servik dengan kaedah yang dijamin tidak menyakitkan 

selain menjimatkan masa dan tenaga.  Pergilah ke mana-mana klinik dan dapatkan nasihat 

tentang cara pengesanan kanser servik mengggunakan kaedah selain Pap Smear. 

